
    Shukronalar aytamiz, yurtimiz mustaqil bo‘lib, misoli daryo o‘zining azaliy o‘zaniga qaytganidek bo‘ldi. O‘zligini topgan xalqimiz kechagi kunda yo‘l qo‘ygan xatolarini bugun haqiqiy tahlildan o‘tkazmokda va kerakli hamda to‘g‘ri qadamni dadil tashlamoqda. Zotan, sog‘lom ma’naviyatning talabi shunday bo‘lishi ham maqsadga muvofiq. Ko‘p ming yillik tarixni boshdan kechirgan xalqimizning har sohada o‘ziga xos va mos milliy qadriyatlarga, yo‘riqlarga egaligi shubhasizdir. Demak, har qanday bema’ni ohanglarga yo‘rg‘alab ketish xalqimizning sha’niga to‘g‘ri kelmasligi aniq. Istiqlol ne’matiga erishishdan oldingi davrlarda yo‘l qo‘yilgan xatolardan asosiylari sifatida kiyinishning, odob axloqning izdan chiqqanligini aytsa ham bo‘ladi. Qo‘lingizdagi kitobcha ana shu kabi illatlarni muolaja qiladi. Muborak bo‘lsin.


    

  


  
    MAS’ULIYAT


    


    Alloh har bir jonzotga farzand ne’matini beradi. Jonzotlar orasida aziz va mukarram qilib yaratgani insonga bu farzandlarni tarbiyalash yo‘l-yo‘riqlarini ham O‘zi o‘rgatadi. Bu tarbiya ne’matlari boshqa maxluqlarga berilmagan. Ilmiy tilda «instinkt» degan holatga ko‘ra jonivor rizqini topib yeyishni, xatardan qochishni tug‘ilganidayoq biladi.


    Hamonki odamzotga tarbiya usullari o‘rgatilgan ekan, ota-ona zimmasiga tarbiyachilik mas’uliyati ham yuklanadi. Ya’ni moddiy ta’minot barobarida ma’naviy-ruhiy boylik berish vazifasini ham ado etmog‘i shart. Garchi tarbiya berish vazifasi, asosan, ota-ona zimmasida bo‘lsa-da, bu muhim majburiyatni ado etishda jamiyatning har bir a’zosi mas’uldir. Qachonki bu mas’uliyatga munosabat zaiflashar ekan, jamiyatda ma’naviy qashshoqlik boshlanadi. Unutmaslik joizki, tarixda eng qudratli davlatlarni, asosan, aynan shu — ma’naviy qashshoqlik xarob qilgan.


    Yoshlarni tarbiyalashda jamiyatning har bir a’zosi o‘ziga xos yo‘lda xizmat qiladi. Bu borada qalam ahlining ishtiroki alohida muhim ahamiyat kasb etadi. O‘tmishdan to hozirga qadar yaratilgan tarbiya mavzuidagi asarlarning yashab kelayotgani fikrimizga dalildir.


    Tarbiya sohasida har bir zamon, har bir jamiyatning o‘ziga xos muammosi bo‘lgan. Qalam ahli Qur’oni karim, sharafli hadislar va boshqa hikmatlar, rivoyatlar, hikoyatlarga asoslanib, bu muammolarni yechishga uringanlar. Bugungi kunda o‘arbning axloqsizligi yoshlar ongini zaharlayotgani sir emas. o‘arbning o‘zida ham la’natlanayotgan odobsizliklar bizda ham yomg‘irdan keyingi zaharli qo‘ziqorinlar singari ko‘rinib qolyaptikim, bu holga e’tiborsiz qarashning o‘zi insof-sizliqdir. Biz yoshlarimizni yomonlay olmaymiz. Agar ular yomon bo‘lsalar, demak, biz — kattalap yomon ekanmiz. Demak, biz ularga yaxshi tarbiya bermabmiz.


    Ijodkor ukamiz Baxtiyorjonning muxtasar va mo‘jaz bu risolalarini o‘qib, xayolimda shu mulohazalar uyg‘ondi Hamshira tabib bemorning tomirini topib, em ignasi bilan shifobaxsh dori yuborgani kabi Baxtiyorjon yoshlar tarbiyasidagi og‘riq nuqtani aniq topibdilar. Davolash uchun tavsiya qilayotgan ma’naviy dorilari ham yaxshi. Muallif mazkur risolada juda ajoyib uslubni tanlabdilar. Hatto, behayolik ko‘chasiga yaqinlashib qolgan qiz ham unga begona emas. Xalqimizning go‘zal lutflaridan foydalanib, «qizim» deb murojaat etadilar. O‘sha odobsiz qizni yaxshilik gulzoriga tortishga urinadilar.


    Kitob garchi yoshlarga qarata xitobdan iborat bo‘lsa-da, uni ota va ona o‘z farzandi bilan birgalikda o‘qib chiqsa, muhokama qilsa, kitobdagi fikrlarni o‘z hayotiy tajribalari bilan quvvatlasa, jannatiy farzandni tarbiyalagan bo‘lardi.


    Ha, xalqimizda «jannat bog‘ida tarbiyalangan farzand» degan ibora bor. Har birimizning farzandimiz ana shunday fazilatga ega bo‘lsin. Bu borada qo‘lingizdaga kitobcha Sizga dono maslahatchi va suhbatdosh bo‘la oladi.


    


    Tohir MALIK,


    O‘zbekiston Xalq yozuvchisi.


    


    

  


  
    SO‘ZNING AVVALI – KELISHUV


    


    Kel, qizim, samimiy gaplashamiz. Men seni ko‘rmaganman, ko‘rishim shart ham emas. Sen ham menga nisbatan shundaysan. Men sendan hech qanday manfaat kutmayman. Sen ham shu. Mening «qizim» deb murojaat qilishim senga malol kelmasin. Bu kitobni o‘zingning xayrixoh va g‘oyibona do‘sting sifatida qabul qil va unda yozilganlarni xolisona tahlil etishga harakat qil. Unda sen uchun hech qanday yomonlik yo‘q. Hali yoshliging sababli hayotda sen ko‘rmagan yoki ko‘rgan bo‘lsang ham hali unchalik tushunmagan hayotiy hodisalar haqida bu kitobda har taraflama taxliliy fikrlar aytiladi.


    Maktab darsligida o‘qigan bo‘lsang kerak, buyuklarimizdan Alisher Navoiy hazratlari o‘zining bir qitasida Hazrati Alining hikmatli so‘zini tarjima qilaroq, aytadilarki: «Ko‘rma kim der, ko‘rkim ne der». Ya’ni «Kim gapirayotganiga emas, nima gapirayotganiga e’tibor qaratgin» deydilar. Amal qilishga arziydigan gap, to‘g‘rimi? Sog‘lom aql to‘g‘ri gaplarni qabul qilishi lozim. Seni oqila qizlardan biri bo‘lsang kerak, deb o‘ylayman. Kitobchani o‘qiyotganingda hech achchiklanma, yo uni (ya’ni meni), yo o‘zingni ayblab qo‘yma.


    Yaqinda o‘n bir-o‘n ikki yoshlardagi bir qizchaning yonidagi dugonasiga qarab zo‘r gap aytganini eshitib qodtsim. U qiz asabiylashgan bir odamni tanqid qilayotib, «Bu hayotni chidaganga chiqargan!», deyayotgan edi. Bu gap qarg‘anish ma’nosida emas, jiddiy fikrlash natijasida, ham yana bosikdik bilan aytilgan edi. Bu gapni eshitib, ichimda «qoyil» deb qo‘ydim. Ikkalasi ham tanish qizlar edi, atayin oshkora maqgamadim, chunki yuziga maqtash ba’zida insonni taltaytirib yuborishi mumkin. Lekin keyinchalik bir sababni bahona qilib, «Rahmat, qizim, baxtli bo‘l!» deb alqab qo‘ydim.


    O‘sha aqlli va ziyrak, hayotga teran, keng hamda sovuqon nazar bilan boquvchi qizchani misol keltirishimdan maqsad nima ekanligini payqagan bo‘lsang kerak Ibrat ol, umringda qanday yengillik yoki qiyinchilikka duch kelsang ham, ilojing yetgancha o‘zingni bosib ol, hech qachon ehtiros va hayajonga yoki umidsizlikka berilma. Juda ham o‘zingni tutolmaydigan holga kelib qolsang, o‘sha qizni o‘yla. «Mening o‘rnimda o‘sha qiz bo‘lganida sabr qilgan bo‘lardi yoki ehtiros va hayajonga berilib ketmasdi» kabi fikrlarda bo‘lsang, adashmaysan.


    Qizim, sen haqiqiy dunyoda yashab, el qatori oddiy bir qiz sifatida hayot bilan yuzma-yuz turibsan. Ko‘pchilikning og‘ziga singib qolgan «Bu yolg‘onchi dunyo, haqiqiy dunyo u yoqda...» degan gaplarga berilib qolma. To‘g‘ri, bu dunyo o‘tkinchi, o‘tib ketadi, lekin yolg‘onchi emas. «Yolg‘onchi» so‘zi bilan «o‘tkinchi» so‘zining farqi borligini, bo‘lganda ham juda katta ekanligini o‘zing ham ozgina fikrlasang, yaxshi tushunib olasan. Dunyoni yolg‘onchi deydigan kishilar «Ye, ich, o‘yna, kul, boshqasini o‘ylama», deb targ‘ib qilishadi. Ularning fikricha, go‘yo biz yana bir marta bu hayotga qaytib kelamiz, o‘sha keyingi kelishimizdan keyin xatolarga yo‘l qo‘ymay, jiddiy qadam bosib, yetti o‘lchab, bir kesib yashaymiz, hozircha esa hech qanaqa javobgarliksiz, aqlni ishlatmay, harom-xarishning farqiga bormay yashayverishimiz mumkin emish. Bu gapda bir narsagina to‘g‘ri, u ham bo‘lsa, yana bir marta hayotga kelishimiz; qolgan gaplari noto‘g‘ri. O‘sha ikkinchi marta hayotga kelishimizning nomi «qiyomat» deyiladi. Lekin qiyomatda hech qanaqa xatolarni to‘g‘rilashga imkon berilmaydi, balki hozirgi yashayotgan hayotimizning hisob-kitobini beramiz.


    O‘sha qizchaning gapi to‘g‘ri: «Bu hayotni chidaganga chiqargan!». Ya’ni har bir bosayotgan qadamimizni o‘ylab bosishimiz kerak.


    Bu kitobni shoshib o‘qimagin. Tushunmasang yo senga noto‘g‘ri tuyuladigan joylarga duch kelib qolsang, birdan noto‘g‘riga chiqarib yuborma, qayta-qayta o‘qi, fikrlab o‘qi. Lozim joylarda o‘zingga sirdosh va yaqin kishilaring bilan maslahatlashishingga to‘g‘ri keladi. Erinma va tortinma. Chunki inson bu hayotda shunday yashashi kerakki, ertaga afsus qilmasin. Hayotning oddiy qoidasi ana shundan iborat. Senga sirdosh bo‘ladigan bu kitobni yozayotgan, senga «qizim» deb murojaat qilayotgan inson hayotning achchiq-chuchugini totgan, maktabdagi o‘quvchilik davrini, harbiy xizmatni, institutda o‘qish jarayonini boshidan kechirgan, o‘rta maktabda o‘quvchilarga samimiy ustozlik qilgan insondir. Uning ham senday qizi bor. U seni ham o‘z qiziday ko‘rib, faqat baxtli bo‘lishingnigina xohlaydi. Uning yolg‘iz maqsadi va matlabi — sening erta bir kun afsuslanmaydigan ulug‘ SAODAT va TOLEga yetishishingdir. Shunday bo‘lsanggina, u xotirjam va niyatiga yetgan bo‘ladi.


    


    

  


  
    BIRINCHI SUHBAT: SENING BOYLIGING


    


    Men sening kimligangni va qandayligangai bilmayman-u, lekin sening boyligingni sening o‘zinggga sanab bermoqchiman. Har qanday ayolning (shu jumladan sening ham) uchta katta boyligi bor. Bulardan birinchisi — jismu joni, ikkinchisi — iymoni, uchinchisi — hayosi.


    Inson zotiga xos bo‘lgan oddiy odatlardan biri shuki, boyligani yashiradi. Yoshgina go‘dak ham, o‘rta yosh odam ham, keksa ham — o‘zida bor narsalarni boshqalardan yashirishi tabiiy hol. Ammo sendagi bor boylik har qanday qimmatbaho narsalardan qimmatroqdir. Hozir dunyoda yashayotgan insoniyat ichida eng boy kishilarning daromadi yoki sarmoyasi milliard dollar degan oddiy bir o‘lchov bilan o‘lchanishi urf bo‘lgan. (Oddiy deganimning sababi — hammaning og‘zida bu gaplar bemalol aylanganidandir). Ishongin — har qancha boyligi bor odamning boyligini qandaydir o‘lchovlarda o‘lchashning iloji bor, biroq sendagi mazkur boyliknya hech qanday o‘lchov bilan o‘lchab bo‘lmaydi. U — bebaho va juda ulug‘ xazinadir.


    Bunday boylikdan ajralib qolish ayol kishi uchun eng katta musibat va kulfatdir. Agarchi u ayol dunyodagi eng boy milliarder bo‘lsa ham! Nechukkim, tabarruk kitoblarda yozilishicha, «Hayosiz xotinning urg‘ochi eshakdan farqi yo‘q». Menimcha, to‘g‘ri xulosani chiqarib bo‘lding — agar ayol shu uchta boyligani lozim darajada qadrlab, saqlay olsa, u eng yaxshi va boy ayol, agar qadriga yetmasa va saqlash o‘rniga uyatsizlarcha ko‘z-ko‘z qilib yursa, bekitmasa, hozirgina nomi keltirilgan hayvondan ham battar bo‘lib qolar ekan.


    Odamzotga tekkan umumiy «kasallik»lardan biri — boyligi qanchalik ko‘paysa, uni yashirib, qo‘riqlashga shunchalik ko‘p harakat qiladi. (Hammamiz ham shundaymiz). Qayta-qayta, ustma-ust qulflash, yashirish bilan, qo‘riqchilar qo‘yish bilan bu ishning chorasi qilinadi. Tarixda o‘tgan eng boy kishilardan biri — Qur’oni karimda nomi zikr qilingan, adabiyotda ham boylik ramzi hisoblanadigan Qorun degan boydir. Uning boyligi qanchaligini tasavvur qilish oson emas, chunki uning xazinasi saqlanadigan sandiqlarning qulfiga tushadigan kalitlarini bir necha baquvvat yigitlar ko‘tarib yurishar ekan. Hozir dunyodagi eng boy kishida necha sandiq boylik bor? (Oddiy yog‘och sandiq emas, eng zamonaviy seyflar nazarda tutilyapti, albatta). O‘sha Qorunning davrida hozirga zamondagidek qog‘oz pullar, aktsiyalar, banklardagi maxfiy hisoblarda turgan qandaydir raqamlar emas, balki haqiqiy va naqd oltin, kumush va shunga o‘xshash qimmatbaho narsalar saqlash odat bo‘lganligini hisobga olsak, hozirgi zamon boylarining hammasining boyligini to‘plaganda ham, ehtimolki Qorunning boyligicha chiqmasa kerak.


    Men senga bu gaplarni gapirayotganimdan maqsad — dunyo boyligi har qancha ko‘p bo‘lsa ham, sendagi boyliqdan qimmat emasligini aytishdir. Binobarin, sendagi bu qadar katta boylikni saqlash ham oson ish emas. Chunki bu boylikning o‘g‘rilari, izidan quvib yuradigan ovchilari ko‘p.


    Ana, ko‘rgin, juda ko‘p ayollar ozgina dunyo moliga aldanib, jismu joni, iymoni va hayosini sotib qo‘yadilar-da, keyin xor va rasvo bo‘ladilar. Oxir-oqibat ruhi ezilgan, hech narsadan qanoatlanmaydigan, surbet, baxtsiz, parishon bo‘lib qoladilar. (Xudo asrasin!). Hozir yer yuzida o‘n millionlab ayollar yarim yalang‘och yoki kiyimsiz holda kinoga, har xil reklamalar, gazeta-jurnallar va internet sahifalarida ko‘rinish uchun suratga tushishga ishqiboz bo‘lib qolishgan. Hatto, ko‘chalarda ham deyarli kiyimsiz bemalol yurishdan huzurlanadilar. Ularning qo‘lida boyligi, puli, qimmatbaho har xil taqinchoqlari ko‘p bo‘lishi mumkin-u, aslida eng kambag‘al, qashshoqlar ana o‘shalardir. Ularni oldinda va kelajakda hech qanday yaxshilik kutayotgani yo‘q, aksincha, sharmandalik, ruhiy xastalik, yolg‘izlik va hayvonlarcha o‘lim kutyapti. Boyligini esa yo kimlardir har xil hiyla yoki zo‘ravonlik bilan tortib oladi, yo haromdan orttirgan, yoki asrab olgan biror bolasiga, yoki bironta qarindoshiga, ba’zan esa birorta yaxshi ko‘rgan hamda kecha-kunduz birga yashaydigan it, mushuk, yo shunga o‘xshash biror xayvoniga meros qilib qoldiradi.


    Ona qizim, men seni hech narsa bilan qo‘rqitmoqchi emasman, unaqa noxolis, nojoiz maqsad menda hech qachon bo‘lmagan va bo‘lmaydi ham. Endigina yog‘ib turgan oppoq qorga o‘xshagan toza oq varaq singari hayoting hali oldinda turibdi. Mudom, doimo to‘g‘ri yo‘lda bo‘lishingai, hech qachon aldanib qolmasligingni, qoqilib ketmasligingai Xudodan so‘rayman.


    O‘sha ayollar ham avval boshida bunchalik bo‘lishini bilmaganlar, lekin bir marta yo‘ldan ozgandan keyin, ahvol chatoqlashib boraverganidan so‘ng nima qilishini bilmay qolganlar. Chunki Hadisi shariflardan anglashilishicha, «Bir ketgan hayo hech qachon qaytib kelmaydi». Bu Hadisning ma’nosini tushunish uchun kundalik hayotimizda eng oddiy misol ham bor. Plyonkali fotoapparatda rasmga tushirish va so‘ng plenkani apparatdan chiqarib olishdan ozgina bulsa ham, xabardor bo‘lsang kerak. Bu texnik hodisada nozik bir qoida bor: agar plyonkaga ozgina yorug‘lik, hatto, ignaning uchi miqdoricha yorug‘lik tushsa ham plyonkaning o‘sha joyi kuyadi, keyin uni hech qachon qayta tiklab bulmaydi. Hayo ham shunaqa, balki undan-da nozik. Misol uchun, ayol kishi boshini ochiq qilib bir marta ko‘chaga chiqsa, bo‘ldi, uning uchun endi boshiga ro‘mol o‘rashning hech qanday qizig‘i qolmaydi. Agar bir martagina qorni yo yelkasini ochib ko‘chaga chiqsa, bo‘ldi, o‘sha joylarni bekitib yurish degan narsa o‘sha ayol uchun go‘yo ahamiyatsizdek bo‘lib qoladi.


    To‘g‘ri, aytishing mumkin, bunaqa qizlar va ayollar ko‘p-ku, bir qaraganda o‘shandoq, bir qaraganda «insofliroq» kiyinib ketaveradi-ku?! Savolingga javob mana bunday: ba’zi ayollar yoki qizlar bir-ikki marta o‘shanday kiyinib chiqqan vaqtlarida o‘sha ayol yoki qizga o‘zlarini o‘nglab olish uchun ozgina muhlat berilishi mumkin, chunki ularning Xudoga yoqadigan qandaydir ish yoki fe’llari bo‘lishi mumkin. Lekin bu narsa, ya’ni o‘nglanib olish kamdan-kam ayollarga nasib etadi. Ammo masalaning nozik tomoni shuki, minglab, millionlab ayollar «Tezda o‘zimni o‘nglab olaman»’ deb o‘ylashadi-yu, biroq, afsuski, buning ilojini topolmay qolishadi. Chunki bu jarayon sekinlik bilan, ba’zan esa taraddudlanish, ikkilanish bilan amalga oshadi.


    Faraz qil: Bir katta chuqurlikka tushadigan qilib qurilgan narvon yoki zinapoya bor. Uning tuzilishi shundayki, pastga tushgan sayin biri-biridan chiroyli manzara va ziynatlar ko‘zga tashlanib, o‘sha zinapoya orqali pastga tushayotgan inson ko‘z oldidagi fatton-fitnali go‘zalliklarga mahliyo bo‘lib, yanayam ilgarilab, yanayam pastlab ketganini o‘zi ham bilmay qoladi. Uning aldanishi shu darajaga yetadiki, orqasiga o‘girilib qarash xayoliga ham kelmaydi. Orqada esa buyuk xiyonat sodir etilaveradi, ya’ni yuqoridan tushib kelgan pog‘onalari bitta-bitta olib qo‘yilaveradi. Maxliyo inson ancha joyga yetgandan keyin orqasiga bir o‘girilib qaraydi-yu, aldanganini bilib qoladi. Qaytishga harakat qiladi, lekin iloji yo‘q. Shunda u «Nima bo‘lsa bo‘ldi, bir gap bo‘lar!» deydi va bunga ko‘nikadi. Chunki bilib oladiki, o‘ziga o‘xshab aldanib qolganlar pastda juda ko‘pchilikni tashkil qilar ekan. Ko‘nglida «Ko‘pchilik nima bo‘lsa, menga ham shu bo‘ladi» degan bir taskin, yupanch, majburiylikka o‘xshash bir jirkanch ixtiyoriylik paydo bo‘ladi. Agar bundan yuz yil oddin boshi va yuzini bemalol ochib yurishni boshlab bergan ayol millatdoshlarimizga: «Sizlar yuzingiz va boshingizni ochib yurishni boshlab bersangiz bo‘ddi, o‘zingizga yuklangan topshiriqni mukammal bajargan bo‘lasiz. Sizdan yuz yil keyin dunyoga keladigan nevaralaringiz esa boshlarini yelkalari, hatto, ko‘kraklarining bir qismi bilan qo‘shib, qorinlarini ham, sonlarini ham ochib, salkam yalang‘och bo‘lib yurishadi» deyishganida, ehtimol, bunday qaltis qadamni qo‘yishmagan bo‘larmidi?!


    Go‘yo, qachonlardir dunyoning bir necha boy, baxil, ma’naviy-maishiy buzuq kimsalardan iborat guruhlari to‘planishgan-u, «Kelinglar, o‘zbek ayollarining avratini (avrat — hammadan bekitshi lozim bo‘lgan uyatli joy degani, ayollar bunday joylarini ochib yursa, gunoh va uyatsizlik hisoblanadi hamda erkaklarni fitnaga soladi, erkaklar ham avrat joylarini ochib yursa, gunoh va uyatsizlik hisoblanadi hamda ayollarni fitnaga soladi, shuning uchun bunaqa a’zolar bekitib yurshishi hayoning chegarasi hisoblanadi va u joylarni ochib yurshi katta aybdir) ochish uchun, ularni har tomonlama sharmanda qilish, buzish uchun harakat qilaylik. Shunday ishning rejasini tuzib, amalga oshirib beradigan odamlarga mablag‘imizni ayamay sochaylik» degan shartnoma tuzishgan va yuz yil davomida bunga erishilgan. Aslida bunga o‘xshash anjuman bo‘lmagandir-u, lekin qizlarimizning, ayollarimizning bunaqa yurishiga ko‘nika olmaganimizdan keyin, rozi bo‘lmaganimizdan keyin xayolimizga har narsa kelaveradi. Chunki bitta-ikkita ayol emas, butun millatimiz sharmanda bo‘lyapti. Chunki atrofimizdagi ayollarimizni o‘zimizning onamiz, opamiz, singlimiz, qizimiz deb bilamiz shuning uchun ularni hurmat qilish bizning burchimizdir. «Er kishining or-nomusi o‘lguncha — o‘zi o‘lsin» degan gap bugun yo kecha paydo bo‘lgan emas.


    Ayol kishi o‘zida bor boyliklarini qanday qizg‘anishining bitta zo‘r misolini keltirmoqchiman. Marhum va mashhur o‘zbek yozuvchisi Cho‘lponning «Kecha va kunduz» romanida bir qiziq voqea bor: Roman qahramoni Zebi aybsiz «qotil» deb hukm qilinganidan keyin uni sud qilib, ozodlikdan mahrum qilish kerak bo‘ladi. O‘sha vaqg (XX asr boshi) ning ayollari paranjida yurishgan. Sudlov qonunlari ijodkorlari ham, tergov va sudlov hay’atlari ham, qo‘riqchilar ham rus millatidan bo‘lishgan. Faqat tarjimonlargina o‘zbeklardan bo‘lishi mumkin edi. Zebini rosa tergov qilib bo‘lishgach, sud hukmini o‘qishadi va «jinoyatchi»dan ayblov hujjatiga imzo chekishni talab qilishadi, chunki qonun shunday bo‘lgan. Zebi noiloj imzo chekmoqchi bo‘lganda, sudlov organlari uning yuzini ochishini ham talab qilishadi. Shunda Zebi tarjimonga «Qanday qilib yuzimni ochaman? Yuzimni ochmayman!» deb aytadi. Uning bu gapiga sudlovchilar ko‘nishmaydi va o‘zlarining, ya’ni qonunning talabida qattiq turib olishadi. Zebi ham o‘zining vijdon amrida mahkam turadi. Oxiri tarjimon ikkala taraf uchun ma’qul bir yo‘l topadi va Zebiga aytadiki: «Qizim, men seni to‘g‘ri tushunaman-u, lekin ularning talabini bajarmasang ham bo‘lmaydi. Men qaramay turaman, ularni esa misoli bir cho‘chqa deb bilgan. Xuddi hayvonlarning oddida bemalol yuzingni ochganing kabi ulardan ham tortinib o‘tirma!». Sodda, beg‘ubor, beayb Zebi o‘sha kishining aytganiday qiladi va o‘zining Sibirga surgun qilinishi haqidagi hukmga imzo chekadi.


    Sog‘lom fikrli, oqila qizim, sendan katga yoshdagi ayollarga ham insof-tavfiq tilaymiz, ayniqsa, sen va sening yoshingdagilar bu gapni to‘g‘ri tushunib, to‘g‘ri amal qilsalar, olam guliston bo‘ladi, juda ko‘p muammolar, fitnalar, noqulayliklar o‘z-o‘zidan yaxshiliklarga aylanib qoladi. Rus xalqida bitta maqol bor, tarjima qilinganda quyidagi ma’no kelib chiqadi: «Cho‘kayotgan kishini qutqarish cho‘kayotgan kishining o‘zining ishidir». Ya’ni hech kim bizning xalqimizni tashqaridan kelib tuzatib qo‘ymaydi. Bizning O‘ZIMIZ o‘zimizni tuzatish uchun intilmog‘imiz kerak. Imkon yuz foiz bor, faqat xoxish va g‘ayrat qilishimiz lozim.


    Ha-ya, insoniyat tarixidagi eng boy kishi bo‘lgan Qorunning hayoti nima bilan tugaganini bilishga qiziqsang kerak: u bir katta gunoh qilib — Muso payg‘ambarga tuhmat uyushtirgach, duoi bad — qarg‘ishga duch keladi va Xudoning qaxrini keltirgani uchun uni bor mol-mulklari bilan qo‘shib yer yutib ketgan. (Unday hoddan O‘zi saqlasin hammamizni!).


    Mening bu aytgan gaplarim osmondan olingan yoki tushunilishi qiyin gaplar emasligini sezib turibsan-ku! Aql tarozingga solib ko‘r. Amal qilish-qilmaslikning ixtiyori o‘zingda.


    O‘zida bu qadar katta BOYLIK va MAS’ULIYaT bor ekanligini lozim darajada idrok qila olgan, o‘zining qadriga yetish nima ekanligini to‘g‘ri tushuna olgan har bir ayol yoki qiz hech ikkilanmasdan OYDIN yo‘lga tushib oladi.


    


    

  


  
    KATTA RAQAMLARDA «SAVDO»LASHAMIZ!


    


    Milliard soni qanchalik katta bo‘lishiga qaramay, oldingi mavzuimizda uni bir necha marta tilga olib o‘tdik. Milliard soni haqida yoshligimda bir kitobda quyidagicha o‘qigan edim: «Milliard soni juda katta son. Milliardgacha sanash uchun 45 yil kerak bo‘ladi.» Bu ma’lumotga shunday-ligicha ishonib ketaverganman, hali ham shunday, lekin sanashga harakat qilganim yo‘q (zarurati ham yo‘q, kerak ham emas).


    Xullas, sen bilan kelishdikki, milliard katta, juda-a katta raqam ekan. Endi maqsadga o‘tamiz


    Toshkentda 2-2.5 million Uzbekistonimizda 27 million kishi yashasa, bugun yer yuzida 6.5 milliard kishi yashayda Shu 6.5 milliard aholidan taxminan 3.5 milliardga yaqinini ayol kishilar, 3 milliarddan ko‘prog‘ini er kishilar tashkil etadi.


    3.5 milliard ayollar ichida 15-16 yosh bilan 45-50 yosh oralig‘idagi, tom ma’noda ayollik kuch-quvvatiga ega bo‘lgan xotin-qizlar soni taxminan 2 milliardga yaqinrog‘ini tashkil etadi. Ana shu 2 milliardlik ulkan ayollar jamoasining 1 nafari, ya’ni bitta vakilasi sensan.


    3 milliarddan ko‘proq erkaklarning taxminan 60 foizini, ya’ni 1 milliard 800 millionini 15-16 yosh bilan 55-60 yosh oralig‘qtsagi, tom ma’noda erkaklik quvvatiga ega bo‘lgan er-yigitlar tashkil qiladi.


    Demak, boshqacha aytganda, taqriban 2 milliard nafarlik ayollar va 1.8 milliard nafarlik er-yigitlar jamoasi to‘g‘ridan-to‘g‘ri, bevosita oila qurib, farzand ko‘rish qobiliyatiga ega.


    Keltirilgan raqamlarda noaniqlik bo‘lishi tabiiy, chunki hech kim bu raqamlarni aniqtiniq aytib berolmaydi. To‘g‘ri, statistika idoralari aniqroq ma’lumotlarni aytishi mumkin-u, lekin u raqamlar ham mukammal darajada to‘g‘ri bo‘lishining hech iloji yo‘q, chunki sanoq bilan shug‘ullanilayotgan vaqtning o‘zidayoq yer yuzida necha-necha kishilar o‘lishi va necha-necha chaqaloqlar dunyoga kelishi muqarrar. Qolaversa, keltirilgan raqamlarning sal-pal noto‘g‘ri chiqishi suhbatimizning asosiy maqsad mazmuniga hech qanday putur yetkazmaydi.


    Shunday ulkan raqamlarni, ulug‘ gaplarni yozar ekanman, men donishmandlik yoki boshqa biror martaba da’vo qilayot-ganim yo‘q, balki senga keng va teran miqyoslarda fikrlashning, mufassalroq, aniqroq, oydinroq xulosa chiqarishning namunasini ko‘rsatmoqchi bo‘lyapman, xolos.


    Endi esa soddaroq, ehtimol qo‘polroq tuyulishi mumkin bo‘lgan boshqa bir gapni aytmoqchiman: 100 ta yoki 1000 ta yoki 10000 ta och bo‘ri 1 ta quyonning go‘shti bilan qanoatlanishining sira ham iloji yo‘qligini juda aniq tushuna olasan, bunga ishonaman. Shuning singari uyidan ko‘chaga chiqayotgan ayol yoki qiz bola «Men hammaga chiroyli ko‘rinishim kerak, men hammadan go‘zal bo‘lishim kerak, odamlar menga qarab ajablanib qolishsin, mana, men eng so‘nggi modada kiyinyapman, pardoz-andozim ham havas qilgulik darajada « degan fikrni hech qachon qilmasin, chunki bunday da’vo qilish durust emas. Gaplarimdan ranjib ketyapsanmi? Shoshilib fikrlama. To‘g‘ri, bunday fikrlovchi ayollar balki ozchilikni tashkil qilar, lekin bir haqiqatni hech e’tiboringdan soqit qilma: O‘sha 1.8 milliard erkakning deyarli hammasini hozirgina misoli keltirilgan och bo‘riga o‘xshatish mumkin (Albatta, bu gapim kimga og‘ir botsa, uzr so‘rashga tayyorman). Chunki atrofda har bir ko‘ringan ayolni xayolida o‘zining qarichi bilan tez o‘lchab oladigan, tezliqtsa xayolan o‘sha ayol yoki qizni o‘zining to‘shagiga «mehmon» qilib oladigan erkaklar juda ko‘pchilikni tashkil qiladi. Faqat o‘sha ayol yoki qizning eng yaqin mahramlarigina bunday fikr-dan yiroq bo‘lishi mumkin. Demak, kelib chiqadiki, ko‘chada yurgan ayol yoki qiz o‘zining zarur ishini bitirib, muddao-siga erishgach, huda-behuda yuravermay, tezlikda uyiga qay-tishi sog‘lom fikrli ayollarga lozim bo‘ladi.


    Ayol kishi uchun eng yaqin mahram erkaklar, deganda quyidaga qarindoshlar tushuniladi: uning otasi, aka-ukasi, tog‘asi, otasining aka-ukasi, o‘g‘li, eri. O‘sha ayol uchun bunday qarindoshlar va yaqinlar butun dunyodagi 1.8 milliardlik erkaklar jamoasining ichida bor-yo‘g‘i 15-20 yoki 25 nafarni tashkil etishi mumkin. Balki yana bir-nechta ko‘proq bo‘lishi mumkin-u, lekin bu raqamlar 1.8 milliardning ichida juda ham arzimas son ekanligi aniq. Demak, ayol yoki qiz bola o‘zining sha’nini saqlab qolishi uchun, oldingi mavzuda zikr qilingan BOYLIGINI ehtiyotlashi uchun 1.8 milliardlik erkaklar jamoasidan o‘zini imkon qadar uzoqtsa tutishning ilojini qidirishi va shunday qilishi lozim. Bu oson ish emas. Lekin ayt-chi, hayotda nima oson?! Hu o‘sha qizchaning «Bu hayotni chidaganga chiqargan!» degan gapini eslagin-da, o‘zingai bardam tutishda davom etaver


    Unutmaginki, men ham o‘sha 1.8 milliardlik ulkan erkaklar jamoasining ichida hisoblana turib, senga nimalar deb yozayotganimni aniq bilganim holda do‘stona fikrlarni aytyapman. Bu gaplarni arzimas narsa deb hisoblamagin.


    Yana xolisona aytadiganim shuki, aqli raso qizsan, o‘ylab ko‘rib, o‘zingga ma’qulini qil. Menga esa sening mukammal BAXTLI bo‘lishing, SAODATga erishishing muhimroq, toki, erta bir kun «Ee, xayriyat-e, o‘zimni tutib olgan ekanman, Xudoga shukr!» deya olgin.


    


    

  


  
    MODANING TANTANASI VA O‘LIMI


    


    Bu mavzuni o‘qib ajablandingmi? To‘g‘ri qilasan. Ammo bu haq gap: Moda bir vaqtning o‘zida ham tantana qilmoqda, ham o‘lib bo‘lgan. Xalqimizdagi o‘sha mashhur maqolning yo‘rig‘i bilan aytadigan bo‘lsak, moda «Otdan tushgan-u, egarda»... hukm suryapti. Va ham odamlar undan bezib, charchab qolgan, ham tag‘in, hanuz odamlar uning izmiga bo‘ysunib, ko‘rsatgan ko‘rsatmasiga ergashishmoqda.


    Modaning birinchi vazifasi ayollarning avratini oz-ozdan ochib borib, keyinchalik ularning hayo va ibosini o‘ldirish bo‘lgan. Tan olish kerakki, moda bu vazifasini a’lo va mukammal darajada uddaladi. Bu gapning hayotdagi amaliy tasdig‘ini ko‘rish uchun juda o‘tkir va kuchli aql shart emas. Avval-avval sochni, keyin esa oyoqning pastki qismidan boshlab ozgina joyini ochib yurishni amalga kiritdi. Ayollar hech narsadan tap tortmay, sochlarini nafaqat ochib, balki yoyib, har xil ranglarga bo‘yab, ming xil ko‘rinishdagi turmaklar bilan yurib, uyatni bemalol yig‘ishtarib, o‘zla-rini ko‘z-ko‘z qiladigan, bu bilan erkaklarning qitig‘ini keltirib, ularni yo‘ldan uradigan bo‘lishdi. Qanchadan-qancha oilalar shuning sababidan buzilib, xiyonat avjiga chiqdi. Erkaklar ayollarni, ayollar erkaklarni ovlashni odat qila boshlashdi. Erlar ayollariga, ayollar erlariga ishonmay qo‘yishdi. Bu an’ana va odatlar qachon boshlanganining aniq vaqgini hech kim ayta olmaydi-yu, lekin atrofga qarashning o‘zi kifoya, har daqiqada va har qadamda bunday voqealar sodir bo‘layotganining shohidi bo‘lish mumkin.


    Modaning navbatdagi vazifasi ayollarning tizzalari va sonlarini ochib yurishlarini urfga kiritish hamda erkakcha kiyinish va yurish-turishga o‘tib olishlarini amalga oshirish bo‘lgan. Hech qanday shubhalarsiz va ikkilanishlarsiz bu yumush ham ortda qolgan. Ana ko‘ring «tomoshani», avvallardan boshlangan xiyonat, ma’naviy, maishiy buzuqlik yana badtar avj ola bordi, «shahvoniy inqilob» deb nom-langan XX asrning eng surbet, sharmanda, avlodlar va nasllarni haromilikka mubtalo qilgan, hatto, oilalar-ning ichlaridagi har bir a’zolarini bir-biridan tortin-maydigan, uyalmaydigan qilib qo‘ygan, «Oila — muqaddas tuyg‘u» degan ulug‘ tushunchalarni poymol qilgan BUYuK ShARMANDALIK yuzaga chiqtsi. Bu shunday sharmandalikki, insoniyat uchun undan ko‘ra vabo kasali obro‘liroq, foydaliroq va yaxshiroqdir. Vabodan Xudo saqlasin-u, lekin ularni taqqoslash shunday natijani beradi. Chunki shahvoniy inqilobning keltirib chiqaradigan xunuk oqibatlari, rasvoliklari shunday yomonki, insonning unday yashaganidan ko‘ra o‘lgani ming-ming bora yaxshiroqdir. Unaqa sharmandaliklarni sanab berish yoki aytib o‘tishga til ham bormaydi.


    Endi modaning g‘alabasi ochiq-oydin va oshkor bo‘lib qolgan edi. Shuning uchun modaning navbatdagi qadamlari juda osongina paydo bo‘ldi va tezda dunyodagi juda ko‘p mamlakatlarga «yurish qiddi», «bosib oldi», «zabt etdi» va hukmini yurgizdi. Ayollar endi bemalol yelkalarini to ko‘kraklarining bir qismigacha namoyish qilib yuradigan bo‘lishdi va shuning bilan birgaliqda qorinlar, orqa tomonlar ham ochilib ketdi. Ochilmagan ozgina joy qolgan edi: ko‘krakdagi va beldagi a’zolargina insoniyatga ato etilgan LIBOS deb ataladigan ulug‘ ne’mat bilan to‘silib turadigan bo‘lib qoldi.


    Qolgan oxirgi va so‘nggi bosqich: kiyimdan butunlay xalos bo‘lib yurishni odat tusiga kiritish edi. Bu narsa ham juda jo‘ngina amalga oshdi. Tortinmasdan, bemalol har qanday odamlarning ko‘zicha kiyimlarini yechib tashlaydigan, yap-yalang‘och suratlarga tushadigan, filmlarda yalang‘och va yana buning ustiga erkak va ayolning to‘shaqda yotishlarini ko‘rsatadigan sahnalarda kinoga tushadigan minglab, millionlab ayollar va erkaklar paydo bo‘ldi. Gazetalar va jurnallarda oshkora va ochiqcha yalangoch ayollarning rasmlari e’lon qilinadigan bo‘ddi. Zamon va texnika to‘xtamasdan rivojlangan sari bu uyatsizlik ham shitob bilan «taraqqiy» qila boshladi. Endi internet sahifalarida fahsh va behayolikni targ‘ib qilayotgan ko‘pdan-ko‘p saytlar paydo bo‘ldi, yaxshi odamlarning yaxshi niyat bilan ochib qo‘ygan elektron pochta (SPAM)lariga ham ana shunaqa saytlardan «Bizning sayti-mizga tashrif buyuring» ma’nosidagi «chaqiruv xati» — SPAMlar keladigan bo‘lib qoldi, televidenie orqali fahsh, zo‘ravonlik, behayolik, erkak va ayollarning jinsiy aloqa qilishlarini namoyish qiladigan ko‘rsatuvlar, hatto, shunday yo‘nalishdagi rostmana teleko‘rsatuvlar va telekanallar paydo bo‘ldi. Shu bilan moda zimmasidagi vazifasini bajarib tugataroq, o‘z umrini yashab bo‘ddi. Maqola boshida aytilganidek, «otdan tushgan» moda endi «egarda o‘tirib», qaysarlik bilan o‘z ishini davom ettiryapti. Misol uchun: quloqning solinchagigagina emas, yuqori qismlariga ham har xil temirlar, simlar, halqalar taqib yurish, kindiklarga va yo boshqa joylarga ham sirg‘a yoki shunga o‘xshash narsalar taqib yurish, yalang‘ochlar poygasini tashkil qilish, behayolik va fahshni yanada ko‘proq targ‘ib qilish, buzuqlikni reklama qilish, yosh o‘g‘il va qiz bolalarni yo‘ldan urish, fohishabozlikni kengroq va ko‘proq yoyish, diskotekalar, tungi klublar tashkil qilish va shu kabi iflosliklar. Naqadar achchiq bo‘lsa ham, tan olib aytish kerakki, moda inson ma’naviyati uchun eng zarur bo‘lgan qadriyatlarni deyarli yanchib, tugatib bo‘ldi. Nega bu qadar qattiq gapni aytayotganimga oddiy sabablardan biri: har qanday inson o‘z oilasi bag‘rida xursand bo‘lsa, o‘zini baxtli hisoblashi kerak, lekin behayolik va faxsh butun jamiyatga tarqalib bo‘lib, oilalarga ham o‘z ta’sirini yaxshigana o‘tkazgani, xonadon-larning o‘z ichidagi vakillari orasida ham bu narsaning paydo bo‘lgani hech chidab bo‘lmaydgan holdir. Oila a’zolari bir joyda o‘tirib suhbatlashib o‘tirishganida bexos televizordan behayo kadrlar namoyish qilinib, hammalari — ota hamda ona, qizlar, kelin, qaynilar va boshqalar biri-biridan uyalib, yerga qarab qolishayotgani ko‘z yumib bo‘lmas haqiqat. Natija: insonlar o‘z oilasi a’zolari bilan birgaliqda xijolat bo‘lishib, qizarishib, hayo, ibo pardalari oz-ozdan bo‘lsa ham yirtilib, juda noqulay holatda qolishayotgani aqlli va or-nomusli har bir insonni cho‘ktirib qo‘yadi. Ko‘chada esa katta va kichik ayollar, qizlar behayo liboslarda, yana buning ustiga beadab qiliqlar qilib yurishi kabi holatlar esli-hushli har qanday insonni yana badtar xayolga cho‘mdiradi, «Nahotki, ertaga mening qizim, kelinim, singlim, nevaralarim va boshqa yaqinlarim shunday yurishsa-ya?!» deb o‘ylashga majbur qiladi, shashtini sindirib, halovatini o‘g‘irlaydi. O‘z oilasi dargohida hamda tashqaridagi jamiyatda halovatini topa olmagan inson qanday qilib BAXTLI bo‘lsin?!


    Eh, qizim, ana shunaqa! Sen arzimas kiyimlarni deb, o‘zingga yarashmaydigan har xil qiliqlarni qilaman, deb ota-onangni ranjitib yurgan bo‘lishing ham mumkin. Modaning ketidan yurmoqchi bo‘lsang, adashasan, moda seni rasvo qiladi, chunki uning shundan boshqa maqsadi yo‘q. Unga qarshi turgan insongina o‘zini tutib qolishi mumkin. Modaga sen qarshi turmasang, men qarshi turmasam, kim qarshi turadi? Tag‘in «qarshi turish» deganda qilich ushlab kura-shishni nazarda tutmagin, balki modaga ergashmaslikni, oddiyroq yurishni o‘ylagin. Chunki sen modaga ergashmasang, sening yaqinlaring, tengqurlaring ergashmasa, boshqalar ham urnak va ibrat olishlari, to‘g‘ri yo‘lni topib olishlari mumkin bo‘ladi. Modaga ergashmaydiganlar ko‘paysa moda yengilgan bo‘ladi. Demak, o‘z g‘alabasidan masrur-mast bo‘lib, tantana qilib turgan, odamlarni, jamiyatni rasvo qilgan modani tugal, to‘la-to‘kis o‘ldirish senga o‘xshaganlarning, menga o‘xshaganlarning qo‘limizda. Shu ma’noda hozirdanoq xursand bo‘lish mumkinki, atrofda avratini yopib yuradigan mastura ayollar, opa-singlisining, ayolining sha’nini hi-moya qiladigan or-nomusli yigitlar kundan-kunga ko‘pay-moqtsa. «Birniki mingga, minpgaki tumanga» deganlaridek, ko‘p millionlik xalqimiz asta-sekin har tomonlama taraq-qiylashib, tarixda o‘tgan ulug‘ ajdodlarimizga munosib av-lod bo‘lishiga umid bor. Oddiy haqiqat — ana shu.


    


    

  


  
    FITRATINGNI QIYNAMA


    


    Dastavval mavzuimiz tarkibidagi «fitrat» so‘zining sharhiga to‘xtalamiz. Bu so‘z «insonning tabiatan yaratilishi», «insonning tabiiy holati» kabi ma’nolarni bildiradi. Yoyibroq aytganda, birov unday tug‘ilgan, birov bunday, birov chiroyli, birov yana boshqacha.


    Endi senga savol: Bir joyda oq atirgul o‘sib turibdi. Sen ko‘lingga har xil bo‘yoqlar, agar imkoning bo‘lsa, ayollar bo‘yanadigan kosmetik bo‘yoqlardan, «eng zo‘ri» deb maqtashadiganidan ol-da, atirgul shoxlaridan birida chiroyli bo‘lib turgan bir nechta donasidan bittasini bo‘ya. Faraz qilamiz, sen unga mahoratli usta rassom kabi did bilan yaxshi ranglar berding. Keyin uni o‘z holiga qoldir va kuzat hamda natijani atrofidagi sheriklari bilan taqqosla. Xo‘sh, nima bo‘ldi? O‘sha gul avval qanday holda edi-yu, keyin qanday holga kelib qoldi; atrofidagi gullar qanday holda-yu, u qanday holda? Oddiy til bilan aytganda, sen o‘sha gulning fitratini buzib qo‘yding, vaholanki, sen «eng zo‘r» deb baholanadigan bo‘yoqdan foydalangan eding. Bu qilgan ishing o‘zingga yoqdimi? O‘sha atirgulga-chi? Albatta, bu noto‘g‘ri ish, shunday emasmi?!


    Mazkur ishdan ibrat olish kerak. Ee, bir atirgul ekan-ku, shunga shunchami, demagin. Chunki o‘sha atirgulni ham, seni ham bitta Xudo yaratgan. Yana o‘zgacha ta’riflaydigan bo‘lsak, sen ham o‘sha atirgulga o‘xshaysan. Shuningdek, boshqa barcha insonlar ham. Demak, sen bilib oldingki, fitratni buzishda hech qanday yaxshilik yo‘q. Qissadan hissa shuki, qanchadan-qancha millionlab ayollar o‘zlarining u yer-bu yerini bo‘yab yoki bo‘yatib, fitratlarini buzishayotganligini fahmlab olding.


    Bo‘yaladigan, pardozlanadigan joylarni bi-ir sanaymizmi, yana ko‘p narsani idrok qilib olasan?! Mana, o‘zing ham biladigan narsalar:


    1. Yuz (ba’zan yonoqning o‘zi alohida);


    2. Lab;


    3. Ko‘z;


    4. Kiprik;


    5. Soch;


    6. Tirnoq (ba’zan oyoqniki alohida, qo‘lniki alohida);


    7. Qosh;


    8. Qovoq.


    Xo‘sh, shuncha joyni bo‘yash uchun qancha vaqg ketadi, qancha bo‘yoq ketadi, qancha pul ketadi? Bu ketgan narsalar isrof ekanligini aniq bilasan-ku! Yana qanaqa isrof — inson o‘zining (boshqaning emas!) fitratini buzishi uchun yo‘l qo‘yadigan isrof. Sen aqlli qizsan, shunday bema’ni isroflarga ich-ichingdan, qalbing tubidan rozimisan? Shunday ishlarni qilayotgan, qildirayotgan ayollarni kim shunday qilishga majbur qilyapti? Yoki ularni shunday qadam qo‘yishga nima majburlayapti? Keyin ular o‘z fitratini qaytib tiklay olmaydilar-ku, nahotki tushunmasalar! Buzilgan teri va buzilgan fitrat insonni bir umr har tomonlama qiynab qo‘yishini ular, afsuski, kech tushunadilar Ular o‘shanda pushaymon bo‘lishadiki: «Eh, bekor shunday qilibman!» Hozirda esa ular aqlli bo‘la turib, bunga e’tibor qilmavdilar- foydali narsa uchun emas, zararli narsa uchun, boshqaning emas, shaxsan o‘zining fitratini buzish uchun shunday noto‘g‘ri qadam qo‘yib aldanayotganlarini bilmaydalar yoki bilishni istamaydilar.


    Yoki xushbo‘ylik istagida bo‘lib, doimiy ravishda har turli atir, duxi va shunga o‘xshash narsalar bilan xushbo‘ylanayotgan, qo‘ltiq tagiga doimiy ravishda o‘zining maxsus narsalarini ishlatayotgan kishilar o‘zlarida asta-sekin qo‘lansa hid paydo bo‘layotganini bilib qolishganlaridan keyin, yana ham kuchli-rogani ishlatishga majbur bo‘lib qoladilar.


    Bundan 10-11 yil oldin bir idorada ishlaganman. Birga iishaydiganlarimizdan bir erkak kishi va bir ayol doimo ana shunday narsalar ishlatganliklaridan ularda paydo bo‘lib qolgan qo‘lansa hid hammaga tanish bo‘lib qolgan edi. Natijada ularning kelgan-kelmaganliklari o‘zlarining chiqargan hidlaridan bilinardi, vaholanki ular eng zamonaviy kishilardan edilar. Bu ham fitratni buzib qo‘yishga bir misol bo‘ladi.


    Otaxon shoirimiz Abdulla Oripov o‘zining mashhur «Ayol» degan she’rida yozadi:


    Ba’zida tirnoqlar bezagi uchun


    Sahardan shomgacha qilasiz toqat.


    Biroq yoringizni kutgali nechun


    Topilmas tirnoqcha sabru qanoat.


    (Bu bandda «tirnoq» so‘zi ikkita hamda chuqur ma’noda ishlatilgani uchun u so‘zlarni ajratilgan rangda yozdim).


    Qizim, oq varaqday umring oldinda, sen qanday yo‘l tutasan? O‘shanday bir umr pardozlanib, bo‘yanib yurgan tanishlaring bo‘lsa, yoki o‘shanday yurishni o‘ziga lozim tutadigan ayollar bilan bemalol suhbatlashish imkoning bo‘lsa, o‘zing bir gaplashib, fikrlashib ko‘r-chi, nima deyishar ekan? So‘ng esa shunaqa qadam qo‘yish yoki qo‘ymaslik haqida biror qaror qabul qilish o‘zingga havola.


    


    

  


  
    G‘IRROM BIZNES


    


    Biznes, ya’ni pul topishning qanday turi bo‘lsa ham, tadbirkor kishi, biznesmen halol pul topsa, o‘zining halovati uchun yaxshiroq ekanligi ko‘p joylarda aytilgan. Ammo biz bu gapning boshqa tomonlarini aytmoqchimiz.


    Ko‘pgina katta-kichik do‘konlarning, oshxona va restoranlarning peshtoqlaridagi reklamaviy lavhalarida, ba’zi bir korxonalarning, biror-bir mahsulot ishlab chiqaruvchilarning gazeta-jurnal yoki ko‘chalardagi katta-katta afishalarga bergan reklamalarida odamning g‘ashini keltiradigan bir narsani ko‘rish mumkin. Ular go‘yo ishlari yurishib, fayz-baraka juda katta miqtsorda oqib kelishini ta’minlaydigan narsa yarim-yalang‘och ayollarning suratlari deb tushunishadi shekilli, uyalmasdan behayo ayollarning avratlari ochilib turgan rasmlarini ilib yoki chiqarib qo‘yishadi. Chunki hech kim ularga buni cheklamaydi va bu narsani ular ayni tadbirkorliqdan, deb bilishadi.


    Ikki-uch yil oldin bir tanishim menga o‘zining «biznes-reja»sini aytib qoldi: «Huv katta ko‘chaning yuzidagi to‘rt qavatli uyning birinchi qavatida bir xonali uyim bor. O‘sha uyni yaxshilab ta’mirdan chiqarib, bir sartaroshxona ochmoqchiman. Mini-yubka kiygan qizlarning rasmlaridan uchta-to‘rtta «yaxshirog‘i»ni devorga yopishtirib qo‘ysam, tez kunda klientlar ko‘payib qoladi».


    Hayron qolasan kishi. Nahotki, xalqimiz shunday darajaga kelib qoldi?! Nahotki muvaffaqiyatning kaliti shu narsaga bog‘liq bo‘lsa?! Odamlar, xaridorlar ham shu rasmlarni deb kelishmasa kerak, axir?! Yo‘g‘-e, deymiz, xalqimiz bu holga kelib qolmagandir! Ma’naviyatida salgina bo‘shliq paydo bo‘lgan kishilar shunday qilishsa kerak-da!


    Oqila qizim, o‘shanday behayo rasmlarga tushadigan qizlar yoki ayollar ham avval senga o‘xshagan bokira, iffatli, hayoli bo‘lganlar. Ular bilibmi, bilmaymi adashib qolishgach, shunaqa yo‘lga kirib qolishgan. Bir ketgan hayo qaytib kelmasligi haqida suhbatlashdik-ku! Ularning holiga kulmagin, balki, niyatingni yaxshi qilib, Xudodan sharmanda qilmasligini so‘rab yurgin va to‘g‘ri yo‘lda bo‘lishlikka doimo harakat qilgin. Salgina adashsang, tezda o‘zingni o‘nglab olishning ilojini qil. Huv pastga qarab ketgan chiroyli zinapoya haqvdagi gap esingdami, o‘shanday chuqurga asta-asta ketib qolish osongina, lekin orqaga qaytish...


    Senga yaxshilik tilovchi xayrixoh do‘stingman, mendan hech qachon yomonlik yoki xafa qiladigan gaplarni kutma. Shuningdek, mendan sira xafa bo‘lma.


    


    

  


  
    SAN’AT VA BIZ


    


    San’at haqida juda ko‘p aytilgan. San’at insonga faqat yaxshilik keltirish uchun xizmat qilishi kerak. Qachonki san’at insonga zararli narsalarni targ‘ib qilsa, behuda narsalarni o‘rgatsa, u vaqtda bunday san’at xolis san’atlik doirasidan chiqib, kimlarningdir xususiy xizmatiga kirgan bo‘ladi. Shunday holda unday noxolis san’atdan voz kechiladi. Ushbu mezonlar asosida fikrlab nazar solsak, san’at allaqachon behayolik, buzuqlik, zo‘ravonlik va mantiqsizlik, bachkanalikka o‘tib ketgan. Modaning tantana qilishiga ham asosiy yordamni san’at va san’atkorlar berdi. Bu jihatdan yondashganda, san’at ham biznes kabi g‘irromlik yo‘lini tutdi desak, adashmagan bo‘lamiz. Ya’ni asosiy maqsad pul topishga qaratilib qolgan. Shuning uchun ham «shou-biznes» degan nom oddiy holatga aylandi. Boshqacha aytganda, ularning biznesi — tirikchilik, topish-tutish manbai san’at hisoblanadi.


    Gazetalarda ko‘pincha u yoki bu san’atkorlarning rostmana janjallashib qolganini yozishadi. Yana qaerda — biron jamoat joyida kontsert berishayotgan vaqtda! Ham kulgili, ham achinarli. Lekin ularni hech kim qaytara olmaydi, chunki har birining o‘ziga yarasha obro‘si bor, qolaversa, ko‘plarini tan qo‘riqchilari qo‘riqlab yurishadi. Xayriyatki, katta janjal chiqarishdan sal-pal iymanib turishadi. Shunisiga ham shukr, deb qo‘yamiz.


    Xalqimizda «Tuyaning kattasi ko‘prikning ustida kaltak yeydi» degan maqol bor. Biron kishini ayblash fikridan yiroqmiz-ku, lekin millatimiz sha’ni haqida gap ketayotgan bo‘lgani uchun ayol san’atkorlarning ba’zi qiliqlarini sanab o‘tishimizga to‘g‘ri keladi.


    Unvon olgan artistlarimizdan tortib to havaskorlargacha deyarli hammasining yelkasi yalang‘och, go‘yo kimdir shunaqa fohisha misol haqir kiyinshini qoida qilib o‘rnatganday. Nahotki bitta va yagona yo‘l shu bo‘lsa?! Ko‘pchilik artistlarimiz uzun tarnoq bilan yurishlarini hech bironta sabab bilan oqlab bo‘lmaydi, chunki tirnoqni o‘stirib yurish na gigienaga, va na odobga to‘g‘ri kelmaydi. Eng yomoni tarbiyani buzadi va kibr hamda manmanlikni paydo qiladi. Sochlarining rangi va turmaklari shahvoniy hislarni uyg‘otadigan darajada. Bir marta gazetalarimizning birida bitta «Xizmat ko‘rsatgan» artistimiz bilan bo‘lgan suhbatni o‘qib qoddim. Jurnalistning «Nima uchun sochingizni sariqqa bo‘yatgansiz?» degan savoliga, o‘sha artist «Hozir moda shunday» deb javob berdi. (Demak, mabodo ertaga sochni yashilga yo ko‘kka bo‘yash moda bo‘lib qolsa, hech ikkilanmasdan yashilga yoki ko‘kka bo‘yash kerak ekan-da?!) Odamning yig‘lagisi keladi: xalqning nomidan gapirishdek sharafga ega bo‘lgan artistlarimizning dunyoqarashi, fikrlashi shunday bo‘lsa, qolgan oddiy odamlar, oddiy xalqdan nimani ham kutish mumkin. Ular o‘zlarining yurish-turishlari, kiyinishlari bilan erkaklarni qitiqlab, yosh qizlarning, yigitlarning xulqini buzib qo‘yishayotganini nahotki bilishmasa? Ko‘pchilik san’atkorlarimiz orasida erkak va ayollar bir-birlarini o‘pib ko‘rishishlari odat tusiga kirib ketyapti. Go‘yoki, ular rashk qilish — tushunmagan kishilarning ishi, deb o‘ylashadi. Oilalardagi xiyonatning, janjallarning bitta tomiri shundan kelib chiqmaydimi? Sevgi bahonasida aytayotgan ba’zi bachkana qo‘shiqlari xalqni, ayniqsa, endi o‘sib kelayotgan yoshlarni buzib qo‘yayotganini nahotki fikrlab ko‘rishmasa? Chunki oddiy xalq qo‘pincha artistlarimizning kiyinishlari, yurish-turishlari, odatlarini to‘g‘ri bo‘lsa kerak, deb o‘ylashadi va ularga ergashib ketishadi.


    Kechir, qizim, qizishib ketdim. Ishongan, bu gaplarda hasad ham, ko‘rolmaslik tuyg‘usi ham yo‘q. Men hech kim bilan bahsga kirishmoqchi emasman, bunaqa niyatim yo‘q. Ularni esa bir yurtdosh sifatida, oddiy bir inson sifatida hurmat qilaman, «Ularga ham insof-tavfiq bersin» deb haqlariga yaxshi tilaklar tilayman. Chunki ularning hammasi ham yaxshilikni niyat qilishadi, qo‘llaridan kelgancha boshqalarga yaxshiliklar qilishadi, hech kimga yomonlik qilishni xohlashmaydi, degan xolis fikrim hamisha miyamning bir chetida turadi. Faqat ular ham oddiy bir inson, ularda ham adashishlik bo‘ladi, bu tabiiy hol. Har holda, ular ham o‘zlarini to‘g‘rilab olishlariga imkoniyat bor, faqat xohish bo‘lsa bo‘ldi. Men faqat sening to‘g‘ri tushunishingni, adashmasligangni, har xil qo‘shiqpar, kliplar, kinolarga aldanib qolmasligingni chin dilimdan xoxdayapman, xolos. Sen va sening tengdoshlaring to‘g‘ri yo‘lda bo‘lsalaring, jamiyatimiz ham o‘z-o‘zidan yaxshi yo‘ldan ketadi. Nechunki, hamisha ham kelajak yoshlarga bog‘liq bo‘ladi.


    

  


  
    OLMADAN IBRAT OL


    


    Olmada nima ibrat bo‘lishi mumkin, deyapsanmi? Ha, bor. Agar bir kishining hovlisida yoki bog‘ida olma daraxti bo‘lsa-yu, uning shoxlari ko‘chaga osilib tursa, o‘sha shoxlardagi olmalar ko‘chadan o‘tgan har bir yo‘lovchining havasini keltiradi. Hatto, ba’zilari toshlar otib yoki osilib, mevalaridan olib yeydi. Hovli egasi esa hamisha ham o‘z daraxtiga qorovullik qilib tura olmaydi. Bunda ibrat shuki, ko‘chalarda qanchadan-qancha qizlar va ayollar mazkur misolda o‘tgan olma misoli atrofdagi «o‘g‘ri»larning ko‘zini o‘ynatib yuradi. Xudo saqlasinu, ko‘pincha yigitlar bunday «olma»larni o‘g‘irlab ketishadi. «Men olma emasman!» deb aytishga shoshilmagan. Chunki men ham seni «olmasan» deb aytayotganim yo‘q. Faqat do‘stona fikrimni, ehtiyot bo‘lishni hech qachon unutmagan, degan maslahatimni tushunib olsang bo‘ldi.


    «Maslahatingizga muhgoj emasman!» desang ham, amal qilmasang ham, o‘zing bilasan. Men esa «Hayotning hech joyda yozib qo‘yilmagan temir qonunlari» borligani eslatib qo‘ydim, xolos.


    Olmani ko‘p yegansan. Yaxshi bilasanki, agar olmaning bir chetidan tishlab qo‘yilsa, o‘sha olmani saqlashning iloji bo‘lmay qoladi. Ya’ni o‘zining tabiatini, fitratini yo‘qotadi. E’tibor ber, atrofda necha-necha qizlar bir martagana adashib qoladi-yu, keyin o‘zini o‘nglab olishga qiynalib qolishibdi.


    Qaysi bir donishmandning gapi bor: «Agar qaerdadir bitta qiz aldanib, baxtsiz bo‘lib qolsa, o‘sha jamiyat a’zolari o‘zlarining insoniylik burchiga dog‘ tushirgan bo‘ladi».


    Ayol kishilar va qizlarning OLTIN qoidalaridan biri shuki, ish yoki o‘qish joyida bo‘lsin, yoxud boshqa joyda bo‘lsin, bajaradigan yumushini bajarib bo‘lgach, tezlikda o‘zining istiqomat qiladigan manziliga qaytishi kerak. «Oshin» teleserialini ko‘rganmisan, unda ko‘pgina qiziq hamda tarbiyaviy ahamiyatga ega bo‘lgan joylar bor. Film qahramoni bo‘lgan ayol qachonki tashqariga chiqib qolsa, shahar ko‘chalarida chopib shoshib yuradi. To‘g‘ri, bunday qilish bizga erish, bachkana tuyulishi mumkin, lekin har tomonlama foydali ekanligini ham e’tibordan soqit qilmasligimiz lozim.


    

  


  
    BAXT QAYERDA?


    


    Studentlik davrimda bir qiz bilan aka-singil bo‘lganmiz. U qiz Qirg‘izistonning O‘sh shahridan edi. Ismi Gulnora edi. Bir kursda o‘qirdik. Aslida yigit va qizning aka-singil bo‘lishi xavfli va juda qiyin ish. Lekin men ham, u qiz ham o‘zimizni bosib olganlardan edik. Biz birga suhbatlashib o‘tirgan vaqglarimizda ham, uzokda bo‘lganimizda ham, bir-birimizga hurmatli inson sifatida munosabatda bo‘lganmiz. Avval ham, hozir ham vijdonim xotirjam. Uni ko‘rmaganimga o‘n olti yildan oshdi. Endi ko‘rishmasak ham kerak, chunki Qirg‘iziston alohida mamlakat, bizniki alohida mamlakat. (Ko‘rishishning hojati ham yo‘q!) O‘sha vaqgda men Gulnorani ukamga kelin qilmoqchi bo‘lganman, ota-onasi rozi bo‘lishmagan, uzoq deyishgan.


    O‘sha Gulnora singlimning bitta gapini senga aytmoqchiman. U aytardiki: «Men har qanday yigitni har tomonlama baxtli qilishga tayyorman».


    U chiroyda o‘rta, to‘laroqdan kelgan, ammo juda aqlli qiz edi. O‘qishni bitirguncha bironta yigit bilan yurmadi. Yigitlar harakat qilib ko‘rishgan-u, lekin unga ma’qul kelmagan.


    Shu kunlarda esa u bitta baxtli oilaning baxtli bekasi bo‘lib yurganligiga ishonchim komil.


    Qizim, Gulnoraning o‘sha gapini sen o‘zingning aql tarozingga solib ko‘r. Osonmi bunday gapni aytish?! Atrofingda sen taniydigan xotin-qizlardan nechtasi shunday gapni ayta olishi mumkin? Shunchaki aytib qo‘yish hisobga o‘tmaydi, buni o‘zing tushunasan. Buning uchun har tomonlama tayyor bo‘lish kerak.


    Ana, ko‘rgan, kimlardan o‘rnak olsa arziydi-yu, kimlar ibrat olishga loyiq! Men xohlardimki, toki sen ham harakat qilib, shunday deya olgin.


    

  


  
    GO‘ZALLIK SALONLARDA «YARAT»ILADIMI?


    


    «Yarat» so‘zini nima uchun qo‘shtirnoqqa olganimning sababini anglay oldingmi? Bu yerda ko‘p gap bor. Aksariyat hollarda «yaratish» so‘zi suiiste’mol qilinyapti. Masalan, «Falonchi kuy yoki qo‘shiq yaratdi», «Falonchi go‘zallik yoki san’at asari yaratyapti», «Meni ota-onam yaratgan» kabi mutlaqo noto‘g‘ri gaplar ko‘p aytiladi. Chunki yaratish o‘sha ulug‘ Zotgagina xos. Shuning uchun o‘z ishini a’lo darajada bajargan yoki biror ishni amalga oshirgan kishiga nisbatan «Falonchi ishini qoyil qilib bajaradi», «Falonchi falon zo‘r ishni qilgan» kabi iboralardan foydalanish lozim.


    Endi go‘zallik haqida gaplashamiz. Gapning dangali va to‘g‘risi shuki, hech bitta go‘zallik saloni xunuk kishini chiroyli qilib yubora olmaydi, ular qancha harakat qilishmasin, bu ishning uddasidan chiqa olishmaydi. Ular insonning u yer-bu yeriga tabiiy yoki ximiyaviy ishlov berish bilan ozgana natijaga erishishlari mumkin-u, lekin u ham vaqginchalik shunday ko‘rinib turadi. Keyin esa doimiy qo‘llanish natijasida avvalgi holidan ko‘ra badtarlashib ketaveradi va yana kosmetologaing aralashishini talab qilaveradi. Har gal ahvol orqaga qarab ketaveradi hamda yana kosmetolog xizmatiga muxtoj bo‘lib qolinaveradi. Bora-bora esa o‘sha yuz o‘zining tabiiy holatini mutlaqo yo‘qotib qo‘yishi ham mumkin.


    Yana ham eng «dahshatlisi» — yosh o‘tavergani sayin go‘zal bo‘lishga intilish ham avj olaveradi. Shunda imkoni borlar katta pul to‘lab, plastik operatsiya qildirishga, terisini torttirishga, ajinlarini tekislatishga erishdi. Keyinroq bu narsa vasvasaga aylanib qolishi ham mumkin. Lekin bir narsa aniqki, qancha harakat qilinmasin, keksalikdan, terining turshak misol qotib qolshidan hech kim qutula olmaydi. Aslida esa TURShAK bo‘lib qolish ham ulug‘ baxt. Shunday baxtki, hammaga ham nasib etavermaydi. Yosh keksayib, TURShAK bo‘lib qolish darajasiga hammani yetkazsin!


    Qizim, sen chiroylimisan yoki yo‘qmi, bilmayman, ammo eng oddiy bir gapni o‘zingga mezon qilib olishing kerak. Buni ko‘p eshitgansan. Ya’ni inson tashqi go‘zalliqdan ko‘ra ichki go‘zallikka ko‘proq intilishi lozim. Chunki insonning qadrini oshiradigan omil va mezon ana shunga asoslangan. Bu gap tashqi go‘zallikni mutlaqo rad qilib tashlamaydi, balki tashqi go‘zallikning quli bo‘lib qolmaslik kerakligini uqtiradi. Agar kimki tashqi go‘zallikka haddan tashqari berilib, o‘zining ma’naviyatini yaxshilashga harakat qilmasa, bu bilan hech narsaga erisha olmay qolishi ham ehtimoldan holi emas.


    Binobarin, qancha intilmasin, inson o‘zining fitratini o‘zgartirib yuborishga qodir bo‘la olmaydi, boshqacha aytganda, bunga imkon berilmagan; agar taqdirga rozi bo‘lmasa, isyon qilgan bo‘ladi va muammosi yana badtar ko‘payaveradi.


    Go‘zallik haqida bir rivoyat bor. Kaysidir zamonlarda bir oila bo‘lgan ekan. Oila uch kishidan iborat ekan: er, xotin hamda ularning o‘g‘li. Ular kambag‘al yashashar ekan. Xudodan qancha so‘rashmasin, ahvol hech o‘zgarmabdi. Shunda ular tushkunlikka berilishib, Xudo bizning duolarimizni eshitmadi, ijobat qilmadi, degan fikrga borishibdi. Shunda Xudoi taolo bir farishtani inson kiyofasida ularga elchi qilib jo‘natibdi. Elchi ularga kelib: «Meni sizlarga Parvardigorning O‘zi jo‘natdi. Sizlarning har biringazga bitadan tilak tilash imkoniyati berildi. Nima so‘rasalaring ham, beriladi» degan xabarni yetkazibdi. Ularning xar biri o‘z holicha o‘ylashibdi. Er va o‘g‘il qanday narsa so‘rashlikni rosa o‘ylab yurishaveribdi. Xotin esa ko‘p o‘ylab o‘tirmasdan: «Ey Xudo, meni dunyodagi eng chiroyli ayolga aylatirib qo‘y!» deb duo qilibdi. Duo ijobat bo‘lib, u dunyodaga eng go‘zal ayolga aylanib qolibdi. Chor atrofdan manaman degan yigitlar, behisob davlati va mulki bor boy kishilar ayolni ko‘rishga kelshnib, ba’zilari ayol bilan suhbatlashib ketisha boshlashibdi. Ayolning ko‘ngliga yoqish uchun ular har turli qimmatbaho narsalarni keltirib tashlashaveribdi. Ayol esa bosar-tusarini bilmay qolibdi. Bu narsa eng birinchi navbatda eriga yoqmabdi va u rashki kelib, nima qilishini bilmay rosa o‘ylanibdi. Shunda u ham o‘ziga berilgan bir martalik imkoniyatdan foydalanib: «Ey Xudo, mening xotinimni dunyodagi eng xunuk ayolga aylantirib qo‘y!» deb duo qilibdi. Duo ijobat qilinib, ayol moxov bo‘lib qolibdi. Endi hamma undan jirkanib, er xursand bo‘lib, xotin esa sharmanda bo‘lganidan dunyoga sig‘may qolibdi. Ota-onasining holidan xabardor o‘g‘il nima qilib bo‘lsa ham, ahvolni yaxshilash kerakligi haqida o‘ylanibdi va ijobat etshshshi ta’da qilingan duodan foydalanibdi: «Ey Xudo, onamni asl holiga qaytar!». Ayol tuzalibdi. Ularning oilaviy ahvollari o‘sha avvalga holiga qaytibdi.


    Ona qizim, 2 milliardlik ayollar jamoasining bir nafari bo‘lganliging uchun seni ham go‘zal bo‘lishlik qiziqtirishi tabiiy. Bunga haqqing bor. Biroq, kel, go‘zallikka intilganlarning, go‘zallarning eng dovruqlilari haqida gaplashamiz. Senga ma’lum bo‘lsa kerak, har doim dunyoning u yoki bu yerida «Go‘zallik konkurslari» o‘tkazilib turiladi. Bu konkursda qatnashaman, deb necha-necha qizlar va ayollar sarson-sargardon yurishadi. Konkurslarda qatnashib, o‘rin ololmay tushkunlikka tushganlari qancha? Ulardan oz sonlilari konkurs g‘olibasi maqomiga ega bo‘ladilar. Bu konkurslarning g‘olibalarini ham, mag‘lubalarini ham qanchadan-qancha fotoreportyorlar, jurnalistlar suratlarga tushirishib, salkam ko‘klarga ko‘tarishib maqtashadi, ofarinlar aytishadi. Ularning bu konkursga qatnashishlariga kimlardir homiylik qilishadi, yana kimlardir bu o‘rtada manfaatlanib qolishadi, xullas, dehqonchasiga aytganda, «ko‘tar-ko‘tar» qilishadi. Bechora sodda ayollar ularning maqtaganlariga uchib, rosa «samolarga parvoz» qilishadi. Keyin, ancha keyin bu ayollar haqiqatni bilib qolishadi: ko‘rishsaki, ularni «ko‘tar-ko‘tar» qilishganlarning maqsadi — «Go‘zallik talabgorlari»ning «shira»larini so‘rib, so‘ngra pista po‘chog‘ini yoki chaynalgan saqichni tuflagandek qilib tuflab yuborish ekan. Natijada, sodda «jafokashlar» o‘ch olishga tushishadi. Bu vaqtda esa ularni «ko‘tar-ko‘tar» qilganlar boshqa — yangi «Go‘zalliktalabgorlari» izlash bilan «ovora»bo‘lishadi. Bu ulkan jarayon shu tariqa takrorlanib ketaveradi. Kuyib qolib, qurbon bo‘lganlar esa «Eh, esiz vaqtim, esiz umrim» deb nadomat qilib o‘taverishadi.


    Qizim, bunaqa ahmoqchiliklar, ya’ni «Go‘zallik mashmashalari» bir vaqtlar — o‘n besh-o‘n olti yillar oldin bizda ham bo‘lib o‘tgan edi. Agar juda qiziqib qolsang, o‘zing ularning tarixi bilan qiziqarsan, mening vazifam esa senga bularni bildirish edi.


    


    

  


  
    BEHUDA XARAJATLAR


    


    Qizim, bu faslda topgan-tutganini yelga sovurayotganlar haqida suhbatlashamiz. Charchab qolmadingmi?


    Studentligimda Qashqadaryodan bir tutingan ukam bo‘lardi. U doim «Jizn jestochna!» deb yurardi. (Bu ruscha gapning o‘zbekcha tarjimasini aniq chiqarishning iloji yo‘g‘-u, mana bunday ma’nolarni beradi: «Hayot qattol — ayamaydi», «Hayotning shafqatsiz qonunlari bor»). Xuddi shunga o‘xshash, men aytayotgan narsalardan charchagan bo‘lsang, meni ayblamagin, men hayotdagi ayrim narsalarnigina senga aytayapman. Men hatto, seni qo‘rqitayotganim ham yo‘q, chunki, gazeta-jurnal, televidenieda, kitoblarda, har xil disklar orqali berilayotgan kino va shunga o‘xshagan narsalarda juda dahshatli, bema’ni, zararli, uyatsiz ma’lumotlar keragidan ortiq darajada tarqatilyapti. Men esa sening ularga berilib qolmasligang, addanib qolmasligang uchun bir ogohlantiruvchi sirdosh, tozalovchi «filtr» vazifasini bajaryapman, xolos. Bilasan-ku, «Do‘st achitib gapiradi...» Bozor iqtisodiyoti degan muammoli zamonda yashab turib ham, juda ko‘pchilikning sarf-xarajatiga qarab, odam hayron qoladi. Har qadamda isrof qiluvchilarni ko‘rish mumkin. Qizig‘i shundaki, undaylarning aksari isrof yaxshi emasligini bila turib, atayin isrof qilishadi. Mayli, har kim pulini o‘zi topadi, xarajatini ham o‘zi biladi. Biz bu o‘rinda behudaning behudasi bo‘lgan xarajat haqida gaplashamiz. Gap aylanib, yana modaning kasofatiga qarab ketadi.


    Sochni kestirish va turmaklatishning barcha turi, tirnoqni bo‘yatish va o‘stirib yurishning barcha turi, yuzni, yonoqni, labni, ko‘zni bo‘yatish, qosh terdirish, kiprik bo‘yatish va o‘rnatish, yuz yoki badan terisini tortgarish, avrati ochiq kiyimlar bilan bog‘liq hamma sarflar (avratni ochadigan to‘y kiyimlarini sotib olish va ijaraga olish ham shu hisobda) uchun beriladigan pullar shamolga sochilgan kabidir, chunki u narsalar insonning fitratini, tabiatini, terisini buzadi, hatgo, ba’zilari turli kasalliklarni keltirib chiqarishi ham mumkin, erkaklar va jamiyat o‘rtasida fitna keltirib chiqaradi, tarbiyaga salbiy ta’sir qiladi, oilalarda janjal chiqaradi, oilalardan fayz-baraka ketadi, hatto, ko‘pchilik oilalar shularning sababidan buzilib, bolalar yetim bo‘lib qoladi.


    Yaqinda bir er-xotinning o‘rtasidagi janjalning guvohi bo‘lib qoldim: Er xotiniga ishlatib yurish uchun pul beribdi. Xotini bu pulga kosmetik bo‘yoq olibdi va kelib, eriga axborot beribdi. Er esa «Sen shu narsalarni ishlatmasang ham, men uchun chiroylisan, nimaga pulni isrof qilding?» deb uni koyibdi. Xotin esa o‘z navbatida «Siz zamonadan orqada qolib ketgansiz, meni ham o‘zingizga tortyapsiz, men bu narsalarni siz uchun qo‘yaman-ku!?» debdi. Er o‘zining so‘zida qatgiq turibdi va «Bu narsalaringni axlatga tashlab yubor, pulini men beraman, agar shunday qilmasang, oilamizni buzgan bo‘lasan» debdi. Xotin ham bo‘sh kelmabdi! Shunda er: «Yo o‘rtamizdagi oilamizni tanla, yo shu narsalarni!» degan ogar shart qo‘yibdi. Xotin o‘ylab ko‘rib, qo‘yilgan ikkita shartni aql tarozisida o‘lchabdi-da, insofga kelibdi va oilani tanlabdi.


    Qizim, e’tibor bergan bo‘lsang kerak, bu yerda arzimagan pul haqida gap ketyapti. Lekin arzimas bo‘lsa ham, o‘sha pul yuqorida sanab o‘talgan behuda xarajatlarning biri bo‘lib hisoblanadi.


    Shundoq katta ko‘chalarning yuzida, yoki jamoat joylarida, yoki ko‘pchilik foydalanadigan jamoat transport vositalarining ichida sumkasidan kosmetikasini chiqarib, bo‘yanib o‘tirganlarga ham tez-tez ko‘z tushib qoladi. Uni ko‘rganlarning «Zarurmikan shu narsa?!» deb o‘ylashayotgani bilan uning ishi yo‘q. O‘zing ayt, shu insofdanmi? Qani uning odobi? Atrofdagilarga hurmat shumi?!


    Yuqorida sanab o‘gajan xarajatlarga ozgina pul ketmasligini bilasan. «Go‘zallik haqidagi rivoyat» esingda bo‘lsa kerak, undan xulosa chiqargan bo‘lsang, bu gaplarni to‘g‘ri qabul qilasan.


    Puling ko‘p bo‘lsin-u, uni ishlatishda foydali, zarur joylarni topib sarf qil, lekin isrof qilma.


    


    

  


  
    DISKOTEKAGA «TASHRIF»


    


    Dono qizim, men bu mavzuni yozdim-u, avval boshdan senga bitta narsani biddirib qo‘yay: Men shu hayotda biror marta diskotekaga bormaganman, faqat studentligimda bir marta do‘stim bilan yaqinidan o‘tganimizda ozgina tomosha qilib o‘tganman. Vaholanki, hech kim bizni to‘smagan edi, bemalol kirib qatnashsak ham bo‘lardi. Lekin senga avvalroq eslatganim «Bu yolg‘onchi dunyoda davringni surib qol!» degan tagi puch gaplarni qayta-kayta eshitgan bo‘lsam ham, ichim, qalbim to‘g‘ri edi, sha’nimga noloyiq, nojoiz joylarga qadam qo‘ymas edim. Shuning uchun avvaldan ham bunday joylardan o‘zimni tortardim, bugungi kunimda xam. Diskoteka haqida tasavvur qiladiganlarimning, biladiganlarimning ba’zi joylarini televizor yoki kinoda ko‘rganman, ba’zan suhbatdoshlarimdan eshshtanman, ko‘p hollarda turli gazeta-jurnal yoki kitoblardan o‘qiganman. Lekin shu jamiyatning ongli a’zosi bo‘lganim uchun u yerda bo‘ladigan voqea va holatlarni aniq bilaman.


    Bu haqda senga eng birinchi aytadigan gapim: Men yigit bo‘la turib, er kishi bo‘la turib bormagan joy — diskotekaga sen ham borma.


    Diskoteka dunyodagi ko‘p mamlakatlarning xalqlari uchun bir ermak sifatida rol o‘ynaydi. U yerga bekorchilar, nima qilishni bilmay, ko‘ngli bir sarguzasht istab turganlar, qizlarni «ovlaydigan» yigitlar va yigitlarni «ovlaydigan» qizlar borishadi. O‘z-o‘zidan ma’lum bo‘ldiki, u joy sening va sen kabi o‘zining qadriga yetadiganlarning joyi emas.


    Yaqinda bir tramvayga chiqsam, e’lon yopishtirib qo‘yishgan ekan. Qiziqsinib o‘qidim. Diskotekaning e’loni ekan, falon vaqtda, falon joyda bo‘lishi va kirish narxlari haqida yozilgan. Oxirida qo‘shimcha qilib: «Mini-yubkada kelgan qizlar o‘n foiz arzon narxda chipta olishlari mumkin» deb yozilgan ekan.


    Xulosa chiqarish o‘zingdan.


    E’tibor qil, hayotda ko‘pchilik insonlar uchun bayram, tantana, ziyofat, o‘yin-kulgi, raqs kabi narsalar yoqadi. Yana boshqa ko‘pchilik uchun esa tinchlik, tartib-intizom, odob-axloq, ozodalik kabi narsalar yoqadi. Sen ham balog‘atga yetayotgan bir inson bo‘lganing uchun ulardan birovini o‘zingga ma’qul topsang kerak. Unisini yoki bunisini tanlashing uchun senda fikrlash erkinligi mavjud.


    Faraz qil, sen bir joyda, masalan, poezd vokzalida turibsan. Oldingda ikkita poezd turibdi. Ikkalasi ham sening manzilingga boradigan poezd. Vaqting bemalol bo‘lgani uchun senda tanlash imkoni bor.


    Bittasining sharoitlari bilan tanishib ko‘rdingki, yo‘lovchilar erkak-ayol aralash, hammasi sho‘x-shodon. qiyqirishgan, bir xili ichib, boshqa biri esa chekib o‘tiribdi, ba’zilari raqsga tushishgan, ba’zilari esa burchak-burchaqda bir-birlari bilan quchoklashib, o‘pishishib ketishyapti, uyat-hayo degan narsa hech kimning xayoliga kelmaydi, bemalol har kim o‘ziga yoqqan kishisi bilan juftlashib ketishiga sharoit muhayyo qilingan.


    Ikkinchi poezdga o‘tib ko‘rdingki, ayollar va erkaklar alohida-alohida bo‘lmasa ham, har holda bir-biri bilan aralashib ketmagan, har kim qo‘lidan kelganicha odob saklab, xushmuomala bo‘lishga harakat qiladi, erkaklar ayollarga, ayollar erkaklarga xalaqit qilmaydi, hamma yoqda tartib-intizom, ozodalik; baqirgan-qiyqirgan, janjal qilgan, ichgan-chekkan odam yo‘q.


    Ishonchim komilki, sen ikkinchi poezdni tanlarding, yo men adashdimmi?


    Qizim, bu keltirilgan misolni hozirgi kunimizdagi hayotimizga ham bemalol tatbiq qilsang bo‘ladi. Ba’zi to‘ylar tinch-totuvgina, ortiqcha dabdabalarsiz o‘tadi, ayollar o‘z hollaricha, erkaklar o‘z hollaricha xursandchilik qilishadi, er-kak va ayollar aralashib raqsga tushishmaydi, ichib olgan odam ko‘rinmaydi, to‘ydan keyin odamlar bir-birlari bilan shirin va xush kayfiyatda xayrlashib tarqalishadi.


    Ba’zi to‘ylar esa shovqin-suronga, qiyqiriqqa to‘la, ko‘p odamlar mast-sarxush, ayollar erkaklar bilan qo‘shilishib raqsga tushishgan, to‘y maydoni diskotekadan ham badtar behayolikka «g‘arq bo‘lgan», kimlardir kimlar bilandir janjallashgan, to‘y oxiriga ham yetmay to‘polon bo‘lib ketgan, natijada odamlar bir-birlari bilan norozilashib tarqalishgan.


    Bu ikki xil to‘yning tartiblisini senga ravo ko‘raman. Ommaviy ravishda raqsga tushiladigan to‘ylarga esa xuddi diskotekaga bormasligangni maslahat berganimdek, bormasligingni tavsiya qilaman. Chunki unda diskotekadagidan ko‘ra ham ko‘proq behayoliklar yuz beradi, senga yomon ma’noda tikilib qarashlari ham mumkin bo‘ladi. Diskotekadan ko‘ra ham yomonroq joyi shuki, unda tanishlar va qarindoshlar orasida surbetliklar paydo bo‘ladi.


    Insonsan, tag‘in «Odobli qizlarga hech narsa mumkin emas ekan-da?!» degan fikrga borib yurmagin, faqat ilojing boricha yaxshi joylarga bor, yaxshi do‘stlar orttir, sen uchun eng foydalisi — shu. Yana ham ochiqrog‘i — tavsiya mendan, borish-bormaslikning xohish-ixtiyori senda.


    

  


  
    TESHIK KULCHA YERDA QOLMAS...


    


    Qizim, dono xalqimizning ma’naviy bisotidagi maqollar xazinasi qanchalik kattaligini bilasan. Ulardan birida shunday deyiladi: «Teshik kulcha yerda qolmas, yerda qolsa — kimlar olmas!». Soddagina ma’nosi bor, to‘g‘rimi? Ozgina pul yerda yotsin-chi, hech kim tegmasmikan? Demak, kelishdik, bu maqol to‘g‘ri aytilgan, qo‘shilasanmi?


    «Sening boyliging» mavzusida gaplashganimizdek, sen juda ham qimmatbaho boylikning egasisan. Arzimagan teshik kulcha yerda qolmabdimi, demak, sening ham xaridoring ko‘pligi tabiiy. Sen hech qachon o‘zingni xor qilib qo‘ymagin, ya’ni osongina «ilib» ketishlariga tayyor bo‘lib yurma. Ko‘pincha qizlar va ayollar «Men chiroyli emasman», «Menga hech kim qaramaydi», «Menga sovchi kelmay qoladi» kabi savollar girdobida qolishadi va o‘zini tevarak-atrofga «ko‘z-ko‘z» qilish harakatiga tushib boshlashadi.


    Lekin sen unday qilma. Bunaqa tushkunlikka tushishning hech ham keragi yo‘q. Chunki sen yaxshi qiz bo‘lsang, qaerlardan bo‘lsa ham «tilla kelin» izlovchilar izlab kelishadi. Ishonginki, har qachon, har mahallada, har yig‘inda yaxshi qiz surishtirish ishlari bilan bog‘liq suhbat doimiy ravishda aylanib turadi.


    Xo‘p, sen baxtli oilaning baxtli kelini bo‘lib — palaxmon toshi singari otilib, bir yaxshi joyga tushding. Ammo bu baxtning bir tomoni. Ikkinchi tomoni esa sening qo‘lingda. Ya’ni sen shu oila bilan to‘la to‘kis baxtga erishib yashab ketish uchun intilishing lozim. Donishmand xalqimiz tomonidan aytilgan mana bu maqol ayni sen haqingda aytilgan, desa ham bo‘ladi: «Yaxshi qiz eldan chiqmas, eldan chiqsa ham erdan chiqmas»


    Xulosai kalom: to‘g‘ri bo‘l, to‘g‘ri niyat qil, Xudodan mukammal BAXTingni so‘rab, shunga yarasha harakatda bo‘l.


    Xudo saqlasin-u, agar noto‘g‘ri qadam qo‘ysang, o‘zingni ham, oila a’zolaring va qarindoshlaringni ham, hattoki, kelajak avlodingni ham chidab bo‘lmas nomusga qo‘ygan bo‘lasan.


    


    

  


  
    QO‘SHNILARDA NIMA GAPLAR?


    


    Oqila qizim, inson o‘zida bor bo‘lgan narsaning qadriga yetishi uchun shu narsaning boshqalarda yo‘q ekanligini bilsa, o‘sha narsaning qadrini ro‘y-rost biladi; yoki ahvoli yomonroq kishini ko‘rsa, o‘zining ahvoli yaxshi ekanligini aniq bilib oladi. Shuning kabi, men senga bizdan ko‘ra ahvoli yomonroq qo‘shnilarning xabarini keltirmoqchiman.


    Biz uchun hozirgi qunda yaqin xorij hisoblangan davlat-lardan biri, iqgisodiy jihatdan o‘zini ancha mamlakatlarga qaraganda dadil taklab olgan Rossiya davlatining xalqiga uchta katta ofat chang solib turganiga ko‘p bo‘ldi:


    1) fohishabozlik va shahvoniy inqilob;


    2) alkogolizm;


    3) narkomaniya.


    Bulardan birinchisi tuzatib bo‘lmas kasallik, oldinroq bir suhbatda vabo kasali undan yaxshiroqligi aytib o‘tilgan edi. Ikkinchisi bilan uchinchisini tuzatsa bo‘ladi-yu, juda mushkul. Ular shu darajada ichishga berilganki, bu haqda latifalar ham to‘qilgan. Shulardan biri: Bir rus yigiti baliq ovlayotgan ekan, qarmog‘iga tilla baliqcha ilinibdi. Tilla baliqcha tilga kirib «Meni qo‘yib yuborsang, uchta tilagangai bajo keltiraman!» debdi. Yigit «Xo‘p» deb qo‘yib yuboribdi. Baliqcha suvdan boshini chiqarib «Birinchi tilagingai ayt!» debdi. Yigit o‘ylab turib, «Oldimda yigarma yashik aroq paydo bo‘lib qolsin!» debdi. Tilak bajarilibdi. «Ikkinchi tilagingni ayt!» debdi baliq. Yigit o‘ylab turib, «Mana bu ariq to‘lib aroq oqsin!» debdi. Tilak amalga oshibdi. Baliq uchinchi tilagi haqida so‘raganida, yigit nima so‘rashni rosa o‘ylabdi va «Qo‘limda bir stakan aroq paydo bo‘lib qolsin!» debdi. Bu tilak ham ado etilibdi.


    Xullas, yuqorida sanab o‘tilgan bu uch turli balo xalqni rasvo qiladi.


    Bu narsalarni nima uchun aytayotganimni anglagan bo‘lsang kerak. «Kulma qo‘shningga...» degan maqol borligani yaxshi bilasan. Maqsad — birovning aybini topib, ustidan kulish emas, balki bizda ham shu holga kelib qolishdan saklanishga intilish lozimligini, bu yo‘lda jidtsiy harakat qilish vaqgi ekanligini eslatishdir. Doimo «Bunday holdan Xudoning o‘zi saqlasin!» degan tilak va dunyoqarashda bardavom bo‘l, qizim.


    


    

  


  
    SEVGINING MOHIYATI


    


    Albatta, bu mavzuda haddan tashqari ko‘p gapirilgan, gapirilmoqtsa, har daqiqada qo‘shiqlar va she’rlar aytilmoqda. Men senga bu haqda hech qanday yangi narsa aytib berolmayman. Faqat sevgining ba’zi yomon tomonlaridan ogohlantirmoqchi bo‘lyapman, xolos.


    «Ivan Vasilevich kasbini o‘zgartiradi» filmini ko‘rgansan. Undaga bir qiziq joyni senga eslagmoqchiman. Ivan Grozniy zamoniga o‘tib qolgan ikki qahramon quvg‘inga duch kelishib, bir tomning tepasida ikki tomondan quvib kelayotganlarning o‘rtasida qolishadi. Shunda kinodaga o‘g‘ri rolini bajarayotgan qahramon «To‘xtanglar!» deydi va xuddi o‘zini tomdan tashlaydigandek ko‘rsatish uchun go‘yo hayot bilan vidolashayotgan kabi qo‘li bilan yuzi hamda ko‘kragiga xoch (krest) ishorasini tasvirlab, ya’ni sig‘inib, o‘zini pastga tashlash harakatini ko‘rsatib beradi. Hamma ta’qibchilar soddalik bilan unga ishonishib, o‘zlarini tomdan tashlab yuborishadi.


    Aytmoqchi bo‘lgan fikrim senga yoqmasa ham, aytaman: «Atrof hayotdagi «kuydim-yondim» qo‘shig‘ini aytayotganlarni men o‘sha kinodagi o‘g‘riga o‘xshatgim keladi». Chunki o‘sha «o‘g‘ri» ham sodda odamlarni ishontirib tomdan tashlatib yuborganiday, qo‘shiqchilar ham «kuydim, yondim» deb odamlarni ishontirishadi-da, o‘zlari «kuymay, yonmay» yuraverishadi, xalq esa «oh-voh» deb ishonib yuraveradi.


    Dunyoda asalari degan jonzot bor. U o‘ziga berilgan vazifani sidqidildan bajaradi va lozim vaqgda o‘zining jonini «fido» qiladi, ya’ni dushman ko‘ringan narsani bir chaqadi va shu bilan o‘zi ham o‘ladi. Chunki uning organizmi shunday tuzilganki, nishini bir sanchgandan keyin sug‘urib olayotganida nish sug‘urilish o‘rniga sanchilgan joyga yopishib qoladi, natijada nish badandan uzilib ketadi-yu, asalari ozgina vaqtda o‘lib qoladi. Hayotda sevgiga aldanib qolgan insonlar, ayniqsa, qizlar o‘sha asalariga o‘xshaydi, ochiqroq aytganda shu aldanshtsdan keyin o‘zini tiklab olish jarayoni juda qiyin kechadi, ba’zilari esa o‘zini hech qachon tiklay ololmaydi. Lekin shunda ham qo‘shiqchilar qo‘shig‘ini kuylab, sevgiga chorlab yuraverishadi, xudtsi ularning boshqa zarur yumushi yo‘qday.


    Bu masalada extiyotning sharti shuki, yigit va qiz nima bo‘lganda ham, o‘rtada haqiqiy nikoh va to‘y bo‘lib o‘tmasdan turib «apoq-chapoq» bo‘lishmasin. Chunki ular «To‘ydan oldin nog‘ora chalib» qo‘yishsa va turmush qurisha olmasligi ma’lum bo‘lib qolsa, ikkalasi ham zarar ko‘rishib, muammolari ko‘payadi. Lekin shunda ham katga zarar va sharmandalik qizning gardaniga tushadi. Agar ular tanishgan bo‘lishsa ham, to nikoh bo‘lmaguncha halol emas, yaxshi emas, deb bir-birlaridan o‘zlarini tortishsa edi, biror sabab bilan turmush qurisha olmasligi ma’lum bo‘lib qolgan taqdirda ham, ikkalasi bir-biriga baxt tilab, o‘z-o‘zining yo‘liga qarab ketashgan bo‘lardi. Natijada ikkala tomon ham zarar ko‘rmas edi.


    Bu yerda bitta ulug‘ qoidani eslatib o‘tish lozim, ya’ni inson fitrati, ayniqsa, ayol kishining tabiati bitta nikoh uchun moslashgan. Nikohlar soni ko‘payib borgani sayin insonning toqati ham kamayib boraverishi tajribalarda ko‘rilgan.


    Sirdoshim — qizim, sevgi haqida she’rlar yozilaveradi, qo‘shiqlar aytilaveradi, kinolar ishlanaveradi, buni hech kim to‘xtatmaydi, lekin har kimga bor yo‘g‘i BIR MARTA bu yorug‘ dunyoda yashash imkoniyati beriladi.


    Sen esa shu imkoniyatdan to‘g‘ri foydalanib o‘tgan. Mudom yuzing yorug‘ bo‘lsin!


    

  


  
    O‘ZINGNI LA’NATGA DUCHOR QILMA


    


    Ona qizim, la’nat qanday narsa ekanligini aniq bilmasang ham, har holda yaxshi narsa emasligini bilasan. La’nat shunday yomon narsaki, insonning o‘zini, hayotini abgor qiladi, ishlari chappasiga ketib, qayga borsa ham boshi balodan chiqmay qoladi. Shuning uchun musulmonlar la’nat aytishdan qaytarilganlar. Bu qaytarilishning sababi shuki, bir kishi ikkinchi kishiga la’nat aytsa-yu, ikkinchi kishi la’natga loyiq ish qilmagan bo‘lsa, la’nat o‘sha birinchi kishining o‘ziga qaytib keladi.


    Ba’zan esa kishi bilib bilmasdan o‘zini la’natga giriftor qilib qo‘yadi.


    Bir Hadisi sharifda Payg‘ambarimiz (sollallohu alayhi vasallam) shunday deydilar: «Ayol kishining kiyimini kiygan erkakka va erkak kiyimini kiygan ayolga Allohning la’nati bo‘lsin».


    Demak, qaysiki ayol erkak kiyimini kiyib olsa, o‘zini erkaklarga o‘xshatab yursa yoki qaysiki erkak ayollar kiyimini kiyib olsa va ayollar qiyofasiga kirib yursa, undaylar Allohning la’natiga sazovor bo‘lishadi. Ya’ni bunaqa erkak va ayollar bor joyda jamiyatni buzuvchi fitnalar paydo bo‘lishi aniq. Shuning uchun bu holatga kirib qolganlar tezda o‘zlarini o‘nglab olib, astoydil tavba qilishlari lozim. Aks holda, ular yomon ahvolga tushishlari muqarrar.


    Mabodo, bunday toifadagilar jamiyatda ko‘payib ketgan bo‘lsa va ularning orasida o‘zini to‘g‘rilayman deganlar topilib qolsa, ular hech ikkilanmasdan, boshqalarning ra’y xohishlariga qarab o‘tirmasdan, to‘g‘ri yo‘lga o‘tib olishlari kerak bo‘ladi. Chunki inson o‘zining qalbi buyurgan narsani qilmasa, vijdonan qiynalib qoladi.


    Abdulla Oripovning mana bu she’ri o‘shanday o‘zini to‘g‘rilashga ikkilanib turgan kishilarga dalda bo‘lishi mumkin:


    Bitta o‘zi pashshani ham yiqolmaydi,


    U joyga ham bitta o‘zi chiqolmaydi,


    Qayga borsa atrofiga sherik to‘plar,


    Yo‘qolsa ham bitta o‘zi yo‘qolmaydi.


    She’rning ma’nosi quyidagicha: xalqning ichida shunday buzg‘unchi insonlar bo‘ladiki, ular qaerga borsa, atrofiga odam to‘plab, boshqalardan foydalanishni o‘ziga odat qiladi, yolg‘iz qolganda esa, ojizligidan, hattoki, hojatxonaga ham bir o‘zi borolmaydi, undaylar odamlarning o‘zidan uzoqlashishlariga yo‘l qo‘ymaydi, shu sababli mabodo yo‘qoladigan bo‘lsa, boshqalarni ham o‘zi bilan tortib ketadi. Demak, o‘shanday toifalarga aralashib qolganlar dadil harakat qilishib, bu muhitdan chiqib olishlari to‘g‘ri bo‘ladi.


    To‘g‘ri-da, inson boshqalar bilan birgaliqtsa botqoqqa botib qolsa, qarab o‘tirmaydi-ku, boshqalar nima bo‘lsa, men ham shunday bo‘laman, deb?! Qanday bo‘lmasin, chiqish yo‘lini izlaydi.


    

  


  
    SO‘NGGI SUHBAT: MAJBURIYAT


    


    Ona qizim, kichkinagina kitobchamiz, muloqotimiz o‘zining poyoniga yetib qoldi. Chunki har bir safarning oxiri bo‘ladi. Hatto, umr safarining ham oxiri bor. Mavzuimiz tarkibidagi «majburiyat» so‘zining ma’nosini yaxshi tushunasan, deb o‘ylayman. Lekin bu yerda majburiyat deganda biror ishni bajarish nazarda tutilmayapti, balki har bir tirik mavjudotning zimmasidagi jonni topshirish majburiyati nazarda tutilyapti. Ha, qizim, hammamiz o‘lamiz. Ammo o‘limga yo‘liqqan davrida va undan keyingi holatlarda «afsus», «attang», «pushaymonman» deb qolishdan yomoni yo‘q. Ajal soati kelganda hech kimga muhlat berilmasligini, ajal yoshga ham, qariga ham, boyga ham, kambag‘alga ham, podshoga ham, gadoga ham, xunukka ham, go‘zalga ham qaramasligini juda yaxshi bilasan, ya’ni hech kimga imtiyoz yo‘q.


    Inson o‘zining o‘lim bilan to‘qnash kelishini unutmasa, haddidan oshmaydi, behuda va foydasiz ishlarni qilmaydi, gunohlardan qochadi, vijdoni qiynalishi mumkin bo‘lgan amallardan voz kechadi, qo‘lidan kelganicha yaxshilik kilishning payida bo‘ladi, nima ish qilsa ham, aql tarozisida o‘lchab, keyin shunga yarasha tutadi.


    Ba’zida shunday o‘limlar bo‘ladiki, o‘lgan kishi ham, uning sohib (yaqin)lari ham sharmanda bo‘lib qolishadi. Masalan, yelkalarini, sonlarini, qornini ochib yuradigan qiz vafot etib qolsa, uning o‘zi nima bo‘lsa — bo‘ldi, biroq aka-ukalari, otasi, onasi nima qilishlarini bilmay, yeru ko‘kka sig‘may qolishadi: O‘likni yuvdiraylik deyishsa, ko‘p o‘tkir yoki yengil xidli xushbo‘yliklar ishlatilishi natijasida uning terisiga o‘tirib qolgan noxush hiddan o‘likni yuvadiganlar o‘zini tortishadi, yuzi yoki u yer-bu yerini har xil bo‘yoqlar bilan bo‘yab yurishi oqibatida buzilgan terisini yuvish ham yuvguvchilarga malol keladi, yoxud o‘ylovsizlik qilib badanlariga har xil suratlar chizdirgan bo‘lsa, ularni yuvish ham insonni jirkantiradi, janoza o‘qitaylik deyishsa, mahalla-atrof, qo‘ni-qo‘shnilar u qizning tirikligida qanday holatlarda yurganligani bilishgani uchun u yoki bu bahonalarni sabab qilishib janozasida qatnashishdan qochishadi. Endi shunchalik noxushliklardan keyin uni qabrga qo‘yish ham yaqin qarindoshlari orasida xijolatli ahvolni yuzaga keltiradi.


    Shuningdek, eng zamonaviy, «xippi» yigitlar vafot qilib qolishganida ham shunga o‘xshash holatlar maydonga kelishi aniq, buni bilib, sezib turibsan.


    Lekin mazkur ikki o‘limni taqqoslaganda, baribir, qiz bolaning o‘limi sharmandaliroq bo‘lib chiqadi. Buning sababini men bilmayman, balki o‘zing o‘ylab ko‘rarsan.


    Suhbatimiz insonning nafsiga unchalik xush kelmaydigan notalarda yakunlanayotgan bo‘lsa ham, senga faqat haqiqiy, tom ma’nodagi omadlar va baxt tilayman.


    


    SIRDOSHING - OTANG.

  

